
Ekainaren hondarrera iritsi gara, eta, beraz, San Pedro ate joka daukagu. Hark 
ematen dio zenbait egunetako zurrunbiloari hasiera, hark irekitzen omen du 
paradisurako bidea, hark omen du giltza. Egiari zor, egun hauetan batzuk sa-
rrailan giltza sartzeko izerdi latzak botatzen dituztela, eta beste askok eta askok 
etxeko bidea zein den ere ahazten dutela.

Guretzat sasoi haiek pasa ziren, eta, dagoeneko, lasai antzera igarotzen ditugu 
Lasarte-Oriako San Pedro Jaiak. Garaiak asko aldatu dira gurean, eta festak 
ospatzeko modua ere bai. Ume zein gazte ginela gauzak oso bestelakoak ziren: 
San Pedro eguneko derrigorrezko mezetara joan, herriko dantzarien saioa iku-
si, sokamuturra, herri kirolak, txistulariak… Gogoan dugu Hernaniko musika 
banda etortzen zela oraindik herria ez zen herriari melodia jartzera. Ez zen 

egungo burrunba, parranda eta kaleko girorik, baina orduan ere, herriko festak 
gure herriko festak ziren. 

Gerora, ordea, festek beste forma bat hartu zuten, eta guk ere beste forma bat 
eman genien; kuadrillan elkartzen ginen, eta, ondoren, guk geuk jasotako kara-
kolak jaten genituen. Urteroko usadioa izaten zen: karakolak biltzea, Haizearen 
Orrazira haiek garbitzera joatea, eta, bide batez, merienda eder bat egitea. 
Ondoren, su baxuan goxo-goxo prestatzen genituen, San Pedro bezperan Zume-
tatarren baxuan, karkaban, lagun artean sabela bapo betetzeko. Denbora, baina, 
ez da alperrik pasatzen, eta, pentsa nola aldatu diren gauzak, egun Etxezarretan 
enkargatzen dugula afaria. Hala ere, zenbait gauza ez dira aldatzen, eta lehengo 
ilusio, poz eta alaitasun berdinarekin ospatzen jarraitzen dugu.

Aurten guri eman digute txupina jaurtitzeko ohorea, eta sorpresa handia izan 
da guretzat. Atsegin handiz onartu dugu proposamena, herri honi diogun mai-
tasuna, eta bere alde egindako lanaren aitortza baita guretzat; saskibaloiak el-
kartu zituen emakume taldea gara, emakumeen kirola lehen lerrora ekarri zuen 
lagun kuadrilla, Lasarte-Oriako hainbat eta hainbat ekintzetan parte hartu izan 
duena (Santa Ana parodian, Euskararen Maratoian, Inauterietan ...). Orain, era 
xumeago batean hartzen dugu parte, badakizue, urteak betetzearen zama; ez 
kezkatu, baina, gasolina erruz daukagu eta, oraindik.

Urtero legez, milaka kolorez jantziko dira Lasarte-Oriako kaleak. Okendok 
kolore bizi-bizia hartuko du ekainaren 26an, eta etxafuegoak pum egitearekin 
batera, akelarrearen inguruan dantzan arituko gara sasi guztien gainetik eta 
laino guztien azpitik, errespetuz.

Iraganak egiten du oraina, eta horretan saiatu gara, beti, Las Chicas de Oro- 
Urrezko Neskak.

Mila kontu eta askotariko jarduerak dauzkagu aurretik, beraz, ondo-ondo pasa 
eta gozatu 2025eko San Pedro Jaiak.

Has dadila festa!

URREZKO NESKAK

Txintxarri
Urrezko Neskak edo Lasarte-Oria-
ko jaietako gatza eta piperra. 
Izena ezezaguna egiten bazaizu, 
ziur Inauterietan, Santa Ana pa-
rodian, Euskararen Maratoian 
edo aldizkari honetako zenbaki 
ezberdinetako orrialdeetan ikusi 
dituzula noizbait. Moja, errugbi 
jokalari, zine izar, ezkontzako 
gonbidatu, barruko arropa sexi-
ko modelo... Edozein mozorro 
janzteko gai dira eta oholtzara 
igotzeko lotsarik ez dute.

Baina ez da hori bakarrik. 
Duela 60 urte herriko emakume 
kirolariei ate bat zabaldu zien 

taldea izan zen. Orduan, 1964. 
urtean, ATC enpresako zein he-
rriko neska kuadrilla batek sas-
kibaloi ekipoa eratu zuen. Lau 
denboraldiz jokatu zuten elka-
rrekin, baina sortutako adiski-
detasuna hain handia zen, non 
horietako batzuek geroztik ez 
duten harremana galdu. 

Ez da hasierako multzo bera, 
kide batzuk zendu dira eta fitxa-
keta berriak ere egin dituzte. 
Hala ere, astearte arratsaldero 
Santa Ana Karkaban duten txo-
koan biltzen dira eta astean zehar 
gertutakoak egunean jartzeaz 
gain, euren antzerkitxo, kale 

ikuskizun edota mozorroak pres-
tatzen dituzte bilera horietan. 

Urte hauetan guztietan ospa-
kizunetarako ere izan dute tartea. 
Taldek 25 urte bete zituenean 
beraientzat festa ederra antola-
tu zuten euren txokoan, 50. ur-
teurrena ere ederki ospatu zuten 
bazkari batekin eta iazko irailean 
familiek, duela sei hamarkada 
urratutako bidea eskertzeko, 
omenaldi xumea egin zieten. 
Orain Lasarte-Oriako Udalak 
San Pedro Jaietako omendu hau-
tatu ditu eta lagun kuadrillen 
antzera eurek ere ederki ospatu-
ko dute.

Urrezko Neskak,  
umore oneko omenduak
Duela 60 urte saskibaloiaren inguruan batu zen neska taldea, urteen poderioz, Urrezko 
Nesken taldea bilakatu da. Umorea eta jaiak ospatzeko gogoa ez dute inoiz falta eta 
merezitako omenaldia jasoko dute hilaren 29an, Manuel lekuona Kultur Etxean

Kuadrilla guztien antzera, 
Urrezko Neskek ere bere 
ohiturak izan dituzte hainbat 
ospakizunetan eta San Pedro 
Jaiak ez dira salbuespena izan. 
Zenbaki honetako hitzaurrean 
aipatzen duten modura, 
pandemiara arte, San Pedro 
egun bezperan afal orduan 
biltzen ziren ahal zuten kide 
guztiak barraskilo jana egin eta 
danborradaz gozatzeko.

Barraskilo jan hori 
prestatzeak ere bazuen bere 
erritua eta urte hauetan 
guztietan hamaika pasadizo bizi 
izan dituzte autengo San Pedro 
Jaietako omenduek.

Urtearen arabera, Manoli 
Zumetak ezagun zuen Orexako 
harakin bati eskatzen zizkion 

barraskiloak edo Urrezko 
Neskek berak bildutakoak izaten 
ziren eltzean egiten zituztenak.

Baina horiek ekainaren 
28rako prest egoteko, lehenik 
arratsaldepasa egiten zuten 
Donostiako Tenis aldean. 
Bertan, sare moduko poltsa 
batean itsasora ematen duten 
eskaileretan zintzilik itsasoko 
uretan garbitzen zituzten 
barraskiloak. 

Bien bitartean, goiko 
paseoan, meriendaz eta 
solasaldiaz gozatuz egoten zen 
adi lagun taldea, urak poltsa 
eraman ez zezan. Behin baino 
gehiagotan eremuan zebiltzan 
urpekariekin ere txantxetan 
ibiltzen ziren barraskiloen 
inguruan.

Etxera eraman, lehortu eta 
sukaldean pil-pil suan egiten 
zituzten, gero San Pedro bezperan 
Santa Ana karkabako txokora 
eramateko. Noizbait barraskiloak 
gaizki lehortuta egoteagatik galdu 
eta berriro jaso behar izan zituzten.

Bapo afaldu ostean, bezperan 
atera ohi den danborradari 
itxaroten zioten Santa Ana 
karkabako irteeran. Udaletxe 
zahar aurrean batzen zen lehen 
danborrada; azken urteetan 
Okendo plazatik atera eta bertan 
geldialdia egiten du. Eta tarte 
horiek baliatzen zituzten San 
Pedro egunean urteak ospatzen 
dituen ezagun bat zoriontzeko. 

Danbor eta kupelen soinuaz 
gozatu ostean, urteko usadioa 
amaitutzat ematen zuten.

Barraskilo jana eta danborrada izan ohi zen Urrezko neskek ohitura. Irudietan, Urrezko neskak danborradaz gozatzen. tXEMa VallEs/tXiNtXarri

Barraskiloak eta danborrada, Sanpedroetan

Txintxarri
Aurtengo edabe magikoarekin 
"herria sendatzeko" beharra 
ikusi dute sorginek, eta, nora-
bide horretan, osasungintza 
sistema publikoaren garrantzia 
eta beharra aldarrikatzen ari 
den LOOPA Lasarte-Oriako Osa-
sungintza Publikoaren Alde 
plataforma omenduko dute aur-
ten: "Gure esker ona adieraziko 
diegu, zaintzaren eta duintasu-
naren defentsan piztutako sua-
gatik". Hilaren 25ean hasiko 
dira Sorgin Jaiak eta orduan 
jaurtiko dute txupinazoa, Oken-
do plazan, 20:00etan. 

Egun seinalatu horren atarian, 
elkarretaratze bat egin berri 
dute Elizatze plazan, Osasun 
Publikoaren Aldeko Herri Pla-
taformen EAEko Koordinakun-
deak deituta. Gipuzkoako mo-
bilizazioa izan da eta udalerrira 
ekartzea erabaki dute, osasun 
zentroaren egoera "tamalgarria-
gatik". Aldarrikapen ekintza eta 
manifestazio artean, LOOPAko 
kideek tarte bat atera dute Sor-
gin Jaien aintzatespenaz eta 
orain arte egindako bideaz haus-
nartzeko.

"Herritik sortutako LOOPA 
bezalako ekimenak ez dira sor-
tzen dominak biltzeko edota 
txaloak jasotzeko, herrian dagoen 
behar baten gainean kontzien-

tziak astindu, pasibitateak apur-
tu eta energiak kanalizatzeko 
baizik", gogoetatu dute. Horre-
gatik, "are gozoago" gertatzen 
zaie, beraiek bezala, "herritik 
sortutako Sorgin Jaiak bezalako 
jardueraren txupinazoa botatze-
ko kariño keinua". 

Herritarren "ezinegona" 
adierazteko
Duela urtebete pasatxo ekin 
zioten jardunari, "sinadura bil-
keta masibo batekin eta herrian 
azken hamarkadetako manifes-
tazio handienera deituta". Ge-

roztik hainbat mobilizazio, el-
karretaratzea, mozio, hitzaldi, 
posta bidalketa... egin dituzte, 
"jarraipen handia" izan dutenak. 
"Herrian zegoen ezinegonari 
adierazteko bidea izan da gure 
meritu bakarra, izan ere, askok 
sufrimendu fisiko, psikologiko 
eta haserre handiak ere pilatu-
ta dituzte, osasunerako oina-
rrizko giza eskubidea errespe-
tatzen ez dutela ikusita".

Denbora horretan, "argi" iku-
si dituzte gauza batzuk. Adibi-
dez, "Osakidetzako arduradunen 
kudeaketa txarrak" eragin due-

la gaur egungo egoera: "Plani-
fikazio falta, aurre egiteko ez-
gaitasuna eta osasun langileen 
ezegonkortasuna izan dira na-
gusi". Gestioa ez ezik, "ezarri-
tako politika neoliberalaren 
emaitza" azpimarratu dute, 
"osasun publikoa pribatizatze-
ko lobbyaren interesetara" ma-
kurtu den politika: "Lehen 
Arretan gertatutakoa da adibi-
de argiena, prebentzioa delako 
sistema sano baten oinarria. 
Logika merkantilari komeni 
zaio hori ahula izatea, ondo-
rengo gastuak handiak direlako. 
Berriro esango dugu: diruza-
leentzat osasuna ez da errenta, 
gaixotasuna baizik". 

Lehen Arretarekin jazotakoa-
ren bide beretik doa, LOOPAko 
kideen esanetan, ezarri nahi 
duten sistema berritzailea. "Di-
ziplina arteko taldeak bultzatu 
beharrean, horretarako presta-
tuta ez dauden erizain eta ad-
ministratzaileak behartuko di-
tuzte familien osasun erreferen-
teak izaten". 

Marko horretan, "bereziki la-
rria" iruditzen zaio herriko 
osasun zentroaren egoera: "Ez 
dago jakiterik zenbat mediku 
dauden lanean. Eta okerrago, 
Osakidetzako arduradunek ez 
dute batere asmorik esateko, 
bertako langileei isilik egoteko 
abisuak emanda". Azpiegitura 
horren gaur egungo ezaugarriak 
"gardentasun falta eta beldurra" 
ere badirela gehitu dute.

Amaitzeko, gogoratu dute "ka-
litatezko osasun publiko baten 
alde" aritzeko sortu zirela, ez 
txupinazorik botatzeko. Edono-
la ere, "harro" botako dute: "Ja-
kinda gaixotasunak ez duela 
oporrik hartzen, txupinazoak 
indar gehiago emango digu bo-
rroka honetan jarraitzeko. Jaiak 
bai, osasuna ere bai!".

Elizatze plazako elkarretaratzea, Gipuzkoakoa, osasungintza publikoaren alde. TXINTXARRI

"Txupinazoak are indar 
gehiago emango digu"
LOOPA OSASUNGINTZAREN ALDEKO PLATAFORMA sOrGiN JaiEtaKO OMENDUa
Herrian dagoen behar baten bueltan "kontzientziak astindu eta energiak kanalizatzeko" 
ekimena izaki, "are gozoago" gertatzen zaie txupinazoa botatzearen "kariño keinua"

Sara Etxeberria Zapirain 
Basoko Maxuxta 
ilustratzaileak 
badaramatza urte batzuk 
gure herriko Sorgin Jaiak 
iragarriko dituen kartelak 
egiten. Horrez gain, bere 
sormen lanak eraman ditu 
eskualdeko beste udalerri 
batzuetara: Hernanira eta 
Astigarragara, esate 
baterako. Gauzak horrela, 
herri bateko sanjoanak eta 
besteko Santio Jaiak 
iragarriko ditu.

Astigarragako santioen 
kasuan, epaimahaia osatu 
duten eragileen zortzi 
botoetatik bost eskuratu 
ditu Etxeberriak. "Saltoka 
eta dantzan ari diren 
pertsonaiak gure ohitura 
eta folkloretik hartu ditut; 
festa parte hartzaile eta 
herrikoiak irudikatzen 
dituzte".

Santioetako afixa. UDALA

Hernanin eta 
Astigarragan, 
irabazle

Txintxarri
Okendo plazatik igaro bazarete 
berriki, astearte eta ostegun arra-
tsaldeetan, kuadrilla ederra iku-
siko zenuten jo eta ke entseatzen, 
hilaren 26ko Sorgin Dantza pres-
tatzen. Haur, gazte nahiz heldu, 
dozenaka izango dira aurten ere 
Ttakun Kultur Elkarteak sanpe-
droetarako prestatu duen egita-
rauaren barruko jarduera sinbo-

likoenean parte hartuko dutenak. 
Helduen nahiz gazteen zortziko-
teetan ariko dira zenbait, eta ilara 
luze bat osatuko dute gainerako 
dantzariek, blusa grisak jantzita. 
16:30ean abiatuko dira Oria auzo-
ko Karmengo Ama parrokiatik, 
19:00ak baino lehenxeago Okendo 
plazara iristeko. Ohi bezala, he-
rriko txistularien taldeko zenbait 
kide izango dituzte bidelagun.

Egun horretan bertan, 12:00etan 
izango den haurren txupinazoa-
ren ostean, makarroiak bazkal-
tzera joango dira gaztetxo mordo 
bat, Atsobakarrera. Antolatzaileek 
jakinarazi dute 12:45ean elkartu-
ko direla Okendo plazan, txaran-
gako kideekin batera bertara 
kalejiran joateko. Bazkari legea 
egin ostean, freskatu bitartean 
dibertitzeko aukera izango dute, 

Busti Blai ur jolasetan parte har-
tuta. 16:00etan hasiko dira, gutxi 
gorabehera. Biziki eskertuko dute 
auzotarren parte hartzea.

Patxintxiak, 28an
Ttakun KEk 2016. urtetik darama 
65 urte edo gehiago dituzten he-
rritar goxo eta maitagarriak 
omentzen, gizartearen egunero-
koaren eta batez ere memoriaren 
funtsezko eragileak baitira. Rosa 
Ventosok eta Ramon Uribe-Etxe-
barriak aurrenekoz txapelak 
jantzi eta herritarren berotasu-
na jaso zutenetik, emakume eta 
gizon askok izan dute ohore ber-
bera (2020an izan ezik, pande-
miagatik ezin izan baitzuten 
ekitaldia aurrera eraman). 

Eta nortzuk izango dira aur-
tengo Gure Patxintxiak? Hauta-
keta prozesu betean gaude, izan 
ere, hautagaitzak jaso eta gero 
bi saridunen aldeko botoak eman 
ditzakete egun hauetan lasarteo-
riatarrek, horretarako propio 
sortutako https://txintxarri.eus/
bereziak/patxintxi-sariak-2025 
atal berezian. Iritziak emateko 
azken eguna hilaren 22a izango 
da, igandea. Hautagaiak hauek 
dira: Modes Herrero, Maria Pilar 
Rico, Maria Jesus Diaz, Lourdes 
Berasategi, Jexuxa Esnaola eta 
Elena Miguel (emakumeak); eta 
Pello Ormazabal, Pako Elizetxea, 
Juan Segurola, Josu Txapartegi 
Txapas, Iñigo Artola eta Antonio 
Fernandez Cepeda. Iazko irabaz-
leak Maria Pilar Gonzalez eta 
Patxi Illarramendi izan ziren.

Txapelak nortzuk jantziko 
dituzten jakin ostean, sari ba-
naketa ekitaldia aurrera era-
matea besterik ez da faltako. 
Hilaren 28an izango da aurten-
go ekimena, 11:45ean, udale-
txean. Ohi bezala, Bea Egizabal 
umoristak dinamizatuko du 
saioa eta, besteak beste, prota-

gonistei buruzko bitxikeriak 
kontatuko ditu.

San Pedro eguneko (hilak 29) 
ekimenek itxiko dute euskara 
elkartearen aurtengo programa. 
Horren barruan, Xumela koruko 
lagunek urteroko kantu eta dan-
tza jira egingo dute; Sagardotegi 
kaletik abiatuko dira 11:30ean 
eta erdigunean barrena ibiliko 
dira herritarrak alaitzen.

Arratsaldean, berriz, botatzai-
leek herriko zenbait baserritako 
(Buenabista, Telleri, Saltsate eta 
Sollane) sagardoa zerbitzatuko 
diete Okendo plazara bertaratu 
eta edalontzia erosten dutenei. 
Ekimen horren bidez, inguru 
hauetan ere sagarra oinarri duen 
edari hori goxo eta fundamentuz 
egiten dutela erakusten dute 
urtero. Eztarriak freskatu bitar-
tean, parte hartzen dutenek au-
kera izango dute Aterpea mer-
katarien elkartekoek prestatu-
tako sardina erreak jan eta Erketz 
Euskal Dantza Taldeko kideek 
enparantza horretan bertan di-
namizatuko duten erromerian 
parte hartzeko.

Antolatzaileek herritar denak 
animatu dituzte arestian zerren-
datutako jardueretan parte har-
tzera eta ongi pasatzera. Horrez 
gain, beso zabalik hartuko dituz-
te ekimenetan lagundu nahi 
dituzten boluntarioak ere. Par-
taide izan nahi dutenek kultura@
ttakun.eus helbide elektronikora 
idatzi edo 695 78 53 89 telefono 
zenbakiarekin harremanetan 
(deituta edo WhatsApp bidez) 
jarri beharko dute.

Bi boluntario, herriko baserrietako sagardoa zerbitzatzen, Okendo plazan. tXiNtXarri

Euskararen alde, 
sanpedroetan ere bai
Gaztetxoen kalejira, makarroi jana eta ur jolasak; sorgin Dantza; Gure Patxintxiak sari 
banaketa; udalerriko baserrietako sagardo dastaketa eta erromeria; eta Xumela koruaren 
kantu eta dantza jira antolatuko ditu ttakun Kultur Elkarteak, hilaren 26tik 29ra

TELLERI, SALTSATE, 
SOLLANE ETA 
BUENABISTAKO 
SAGARDOA 
ZERBITZATUKO DUTE

Gaztetxoak kalejiran joango dira bazkaltzeko tokirantz. tXiNtXarri

KALEJIRA ETA MAKARROI JANA HILAK 26, 12:45EAN, 
OKENDO PLAZATIK ATSOBAKARRERA // Makarroiak jango 
dituztenak kalejiran abiatuko dira, Okendotik.

Udaletxean banatuko dituzte sariak. tXiNtXarri

GURE PATXINTXIAK HILAK 28, 11:45EAN, UDALETXEAN 
65 urtetik gorako emakume eta gizon maitagarri bana 
omenduko dituzte Gure Patxintxiak ekitaldian.

Urez blaitutako arratsaldea izango dute. tXiNtXarri

UR JOLASAK HILAK 26, 16:00ETAN, ATSOBAKARREN 
Makarroi janeko gaztetxoek plan dibertigarria izango dute 
bazkalostean, Busti Blai izeneko ur jolasak.

Okendo plazan bukatuko dute ekimena Xumelako kideek. tXiNtXarri

KANTU JIRA HILAK 29, 11:30EAN, SAGARDOTEGI KALETIK 
Xumela koruko kideek erdigunea alaituko dute, abesti 
herrikoien bidez. Oaintxe in deu! txarangakoekin batera.

Zortzikote gazteko kideek gidatuko dute dantzarien ilara. tXiNtXarri

SORGIN DANTZA HILAK 26, 16:30EAN, ORIA AUZOTIK 
Helduen zein gazteen zortzikoteetako kideak eta atzetik 
ilara luzea osatuko duten dozenaka herritar ariko dira.

Giro ederra sortzen dute sagardo festak eta erromeriak. tXiNtXarri

SAGARDO FESTA ETA ERROMERIA HILAK 29, 18:00ETAN, 
OKENDO PLAZAN // Buenabista, Telleri, Saltsate eta Sollane 
baserrietako sagardoa zerbitzatuko dute.

San Pedro Jaietarako agenda

NORTZUK IZANGO DIRA AURTENGO GURE 
PATXINTXIAK? ESKANEA EZAZU QR KODE 
HAU ETA PARTE HARTU! AZKEN EGUNA 
HILAREN 22A IZANGO DA, IGANDEA

TTAKUN KULTUR ELKARTEAK JAIETAN 
EGINGO DITUEN JARDUEREN ETA 
GAINERAKO EKIMENEN BERRI IZANGO 
DUZUE KANAL BEREZI HONETAN

Lierni Apaolaza Urdanpileta 
Duela hamar bat urte, hiru la-
sarteoriatarrek saxofoia jotzeko 
erabakia hartu zuten. 40 urtetik 
gora zituztelarik, Usurbilgo Mu-
sika Eskolan matrikulatu ziren 
Iñaki Izquierdo, Zigor Iriondo 
eta Imanol Jimenez, ez baitzegoen 
instrumentu hori ikasteko au-
kerarik herriko akademian. 
"Gure plana ez zen saxoa ikasten 
eta ikasten aritzea, baizik eta 
ondo pasatzeko eta kalean ari-
tzeko jotzea". Izquierdok adie-
razitako grina partekatuta, hi-
rurek euren irakasleari sei 
pieza prestatzeko eskatu zieten. 
Maistrak mandatutakoa bete 
eta Oaintxe in deu! txarangaren 
hazia landatu zuten. 

Taldea osatzeko deialdia ireki 
zuten, berehala. Ateak orotariko 
adineko eta mailako jendeari 
zabalik, askotariko pertsonak 
gerturatu ziren Ola kaleko libu-
rutegi zaharrera, hots, bolada 
hartako euren lokalera. Batzuk 
txarangekiko afizioagatik joan 
ziren, nahiz eta instrumenturik 
ez jo. Izquierdok aitortutakoari 
jarraiki, horixe bera egin zuen 
Iñigo Gomezek: "Galdetu genion 
ea zer jotzen zuen eta berak ezer 
ez erantzun zigun. Eskura geni-
tuen Ttakunen udalekuetako 
kazuelen tapak hartzeko eskatu, 
eta konturatu ginen erritmoa 
jarraitzen zuela". Bestalde, ga-
raiko gazteenak, Gaizka Etxebe-
rriak taldearekin bat egin zuen 
Udal Musika Eskolako ikasturte 
amaierako azken entsegu batean, 
Izquierdo proiektuaren berri 
ematera joan baitzen. Urte luzez 
bestelako taldeetan aritutakoak 
ere animatu ziren, musikaz "bes-
telako erritmoan" gozatzeko beta 
aprobetxatzeko. 

Partaideak lortuta, txaranga 
2015eko San Pedro Jaietan loratu 
zen. Ez ziren programan agertzen. 
Iñigo Bobillo bonbojoleak onar-
tutakoaren arabera, “aterako gara 
ala ez?” zalantzak asaldatu zituen, 
lehen emanaldiaren aurretik. 
Alabaina, urduritasunari kasurik 
egin gabe, bi egunez jo zuten; ku-
rioski, taldekideen artean, Usur-
bilgo eskolako irakaslea ere izan 
zuten. Urteurren hori duela gutxi 
ospatu zuten Txaranga Eguna 
antolatuta, maiatzaren 17an. Egin-
dako bidea zelebratzeko, Oaintxe 
in deu!-rekin batera, Gipuzkoako 
lau bandek, horien artean eratu 
berri den Arranopola txaranga 
lasartearrak, egun osoz jo zuten, 
bata bestearen atzetik, errelebo 
proba lez. 

Gaur egun, taldeak jarraitzen 
du Lasarte-Oria doinuez alaitzen, 
bere izenaren jatorria ohoratuz. 
Ez da txaranga profesionala, ez 
da herriz herri aritzen eta ez dute 
kobratzen. Aukeran, nahiago dute 
lortutako diruarekin bazkariak 
egin. Arean ere, euren arteko gi-
roa "oso ona" da, eta bizipoz hori 
emanaldi bakoitzero haragitzen 
dute. Auzoko festak, elkarteen 
topaketak; ekitaldi ugariren ezin-
besteko elementu dira. Noizbehin-
ka, taldekideen ezkontzetan ere 
jo izan dute. Hori ez ezik, iazko 
jaietan, salbuespeneko emanaldia 
egin zuten, aspaldiko broma bete 

eta goizeko ordubatetatik hirure-
tara kalean jotzen aritu ziren-eta. 
Musikariek esperientzia "polita" 
izan zela aditzera emanda, bali-
teke aurten ere berriro animatzea. 
Erne izan beharko, festotan. 

Ezusteak ezuste, etorkizunari 
begira, jarraitzeko intentzioa dute, 
urteak aurrera joan ahala, adina-
gatik zenbait taldekide erretiratu 
eta plantilla aldatu beharko duten 
arren. Dena den, Gaizka Etxebe-
rriaren ustez, taldeak geroa ziur-
tatuta du bere “proposamenaga-
tik”, finean, txaranga munduan 
hasteko aukera ematen baitute. 
Izan ere, hura da bandaren mi-
sioetako bat; instrumentuak prak-
tikatzeko aukera ematea, inon 
jotzeko aukerarik ez duen orori. 
Asmo horri esker, asko estreina-
tu dira eurekin batera. Horren 
adibideetako bat da Maitane Rebe: 
“Ni saxoa jotzen hasi nintzen orain 
dela 3-4 urte, eta lehenengo urtean, 

Oaintxe in deu!-n nengoen, dagoe-
neko. Hasiberritan, ahal nuena 
jotzen nuen, baina denboraren 
poderioz, hobetu eta pila bat ika-
si dut”.

Bada jendea bi nota jotzen jakin 
gabe ere, beraiekin entseatzen 
duena. Gero, ez dira emanaldie-
tara joaten. Baina parada ematen 
diete inolako mugarik gabe, mu-
sikaz gozatzeko. Eskoletatik at, 
asko ikasten da, eta kalean, "ko-
deak" desberdinak dira, lotsa 
galtzeko kantxa ere, izan, badago, 
bertan. Arestian esandakoaren 
harira, txarangak duela bost urte, 
herriko banda munizipala sortze-

ko mozioa aurkeztu zuten. Parti-
du politiko eta zinegotzi guztiek 
onartu arren, euren "mahaietan" 
datza proposamenak: "Gipuzkoan 
badaude 35 banda munizipal eta 
Lasarte-Oriak, nahiz eta bedera-
tzigarrena izan populazioaren 
aldetik, ez du", gaineratu du Iz-
quierdok. Antzerako dinamiken 
faltarekin tristetuta, txarangeroek 
egiteko hori beregain hartu dute, 
nolabait, baita talde berriei la-
guntza eskaintzea ere. Hala, mu-
sikak indarra hartzea espero dute, 
Lasarte-Orian, eta horretan, Oain-
txe in deu!-k bere aletxoa jartzen 
jarraituko du. 

Enbor beretik sortuta
Aurtengo otsailean entseatzen 
hasita ere, Arranopola txaranga 
sortzeko ideia aspaldi bururatu 
zitzaien; duela bi urte, hain zuzen. 
Bertako tronpetari Lander Jime-
nezek eta Aratz Zigandak batera 
ikasten dute, Trintxerpeko Mu-
sika Eskolan. Halako batean, 
gazte txaranga bat osatzea pen-
tsatu zuten, Lasartetik ateratzeko 
irrikak kitzikatuta. Baina ez zi-
renez "aktibatu", ez zuten lortu. 
Hala ere, Txaranga Egunarekin 
batera, asmo hori betetzera bul-
tzatu zituzten Oaintxe in deu!-ko 
kideek. Euren konfidantzari esker, 
berriro animatu ziren: "Gogoratzen 
naiz lehenengo bilerara joan gi-
nenean sei pertsona ginela taldean, 
eta hiru agertu zirela. Batek ezin 
zuen, beste batek egun bat lehe-
nago ez zela etorriko esan zigun. 
Ez ginen asko, baina bai izan zela 
lehenengo aldia ideiak konparti-
tzeko. Intentzio bera genuela iku-
sita, hurrengo bilera finkatu ge-
nuen", gogoratzen du Jimenezek. 
Ilusionatuta, bigarren hitzordu 
hartan, proiektu musikalari ize-
na jarri zioten. Lokalismoetatik 
abiatuta edota "mentoreen" ome-
nez, askotariko izenak proposatu 
zituzten. Azkenean, txikitako 
marrazki bizidunen harira, Arra-
nopolaren alde agertu ziren, Wha-
tsApp taldeko inkesta baten bidez. 

Izena ipinita eta taldekideak 
lortzeko helburua ikusmiran, 
"kirol zuzendari" lanetan hasi 
ziren. Euren kontaktuekin harre-
manetan jarri, inguruko musika 
eskoletara mezuak bidali; hamar-
kada bat aurrerago, Iriondoren, 
Izquierdoren eta Jimenezen ira-
kasle izandakoari ere idatzi zieten. 
Hala, Arranopolaren 11 partaide 
"titularrak" lortu zituzten; lau 
lasarteaoriatar, baita zenbait an-
doaindar eta donostiar ere. Nahiz 
eta Etxeberriak eta Jimenezek 

Oaintxe in deu! eta Arranopola txarangak batera, maiatzaren 17an ospatutako Txaranga Egunean. tXiNtXarri

Sustrai bereko 
doinuak
azkenaldian, txaranga berri asko sortu dituzte Euskal Herrian. talde horiek guztiek 
dute istorio bat atzean, eta lasarte-Oriakoak diren Oaintxe in deu! eta arranopola 
taldeena elkarlotutakoa da. Bietako ordezkariekin hitz egin du tXiNtXarri-k

HASIERATIK ZUTEN 
SAXOFOIA JOTZEN 
IKASTEKO ETA 
KALERA IRTETZEKO 
IRRIKA

NAHI DUEN ORORI 
BERAIEKIN BATERA 
ENTSEATZEKO 
AUKERA EMATEN 
DIOTE

taldea "itxita" ez dela aditzera 
eman, adierazi dute estruktura 
"finkoa" izatea garrantzitsua zaie-
la, alde batetik, "boloetara" joate-
ra konprometitzeko, eta bestetik, 
funtzionalki ezinbestekoa delako 
egitura abestiak instrumentuka 
ganoraz banatu daitezen. Harta-
ra, Lasarte-Orian eta herriz herri 
jotzeko prest dira. 

Txaranga osatzean, Oaintxe in 
deu!-k orotariko laguntza eman 
zien instrumentuak erosteko eta 
kontu administratiboak kudea-
tzeko. Tira, euren bonboa ere 
erabili zuten arranopolatarrek, 
lehenengo entseguetan. Jasotako 
babesarekin oso eskertuta, gazteek 
sorpresatxoa egin zieten, Txaran-
ga Egunean, hau da, oroigarriak 
eman eta testu bat leitu. "Zuek 
jarri zenuten lehenengo nota, guk 
jarraitzen dugu doinua" adieraz-
penarekin, argi utzi zuten beraiek 
gabe, eurak ez liratekeela existi-
tuko, eta ideia hori Lasarte-Oria-
koak ez diren kideei "transmititzea" 
ezinbesteko dute. Orobat, Arra-
nopolako partaide ugari Oaintxe 
in deu!-n jotzen hasi eta jarraitzen 
dutelarik, bertan ikasitakoak 
proiektu berrira ekarri dituzte, 
oinordekotzan; besteak beste, giro 
ona, komunikazioa eta gardenta-
suna: "Musika ogibide izatea zai-
la da. Hortaz, emandako aholkua 
ondo pasatzea da", izan zen Iz-
quierdok gazteei emandako kon-
tseiluetakoa.

Gomendioak gomendio, Oaintxe 
in deu! txarangaren hamargarren 
urteurrenean estreinatu ziren 
gazteak. Emanaldira iritsiko ez 
zirelarekin ikaratuta, entsegu 
"bereziak" egin zituzten, hots, 
astean bi izan beharrean, lau. 
Egindako lanarekin harro senti-
tu ez ezik, publikoak eta gainon-
tzeko txarangetakoek emandako 
feedback onari esker, sekulako 
pisua kendu zuten gainetik, debut 

ostean. Musikalki ez zen emanal-
di "perfektua" izan, baina proiek-
tuak funtzionatzen zuela ohartu 
ziren. Geroztik, Zabaletako Jaiak, 
Errenteria eta Antiguo (Donostia) 
girotu dituzte. Estreinaldi gogo-

betegarriaren ondoren, "gehiago" 
disfrutatu omen dituzte azken 
ekitaldiak, lasaiago izan baitira. 
Era berean, San Pedro eta Sorgin 
Jaietan, lau saio egingo dituzte. 
"Urduri, baina pozarren", festetan 

aritzeko gogotsu dira, baita es-
kertuta ere, udalak eta sorginek 
eurak entzun aurretik festetan 
jotzeko aukera eman izanagatik.

Proiektu gaztea den arren, pron-
to dira Euskal Herriko txokoak 

alaitzeko; taldekideekin ongi pa-
satzeko aholkua gogoan dutelarik, 
etorkizunak zer "arranopola" 
eskainiko dien deskubritzeko 
grinatsu. Gertutik jarraitu behar-
ko ditugu.

2015eko San Pedro Jaiak Herriko festetan debutatu zuten, eta 
egitarauan ez agertu arren, bi emanaldi eskaini zituzten.

Nahasketa Lasarteoriatarrak ez ezik, inguruko herrietako pertsonek 
osatzen dute Arranopola Txaranga. 

Nonahi Oaintxe in deu! Txaranga eratu zutenetik, Lasarte-Oriako 
askotariko ospakizunetan eta topaketetan parte hartu dute

Arranopola Txaranga Emanaldiaren ostean, 11 taldekideak pozik 
ziren Txaranga Egunean egindako estreinaldiarekin.

Atzera begiratzeko zenbait argazki

Iñigo Gonzalez Sarobe
Buenetxea kafetegi-tabernan el-
kartu gara Scooter Club Euskadi-
ko zuzendari Isa Lopezekin (La-
sarte-Oria, 1972). Egun batzuk 
atzera, sekulako festa zuten taber-
na horretan, Vespa eta Lambretta 
marketako motorzaleen 25. rall-
yaren barruan. Konturatzerako, 
hilabete askotan antolatutakoa 
ziztu bizian igaro da, motorrak 
berak baino azkarrago, eta egin-
dakoa baloratzeko unea da orain. 
Horri eta beste kontu batzuei bu-
ruz galdetu dio TXINTXARRI-k. 

Mahaietako batean edariak 
daude. Albokoan, paretaren on-
doan dagoenean, Isaren kaskoa 
(motorra kanpoan aparkatu du). 
Eta hormaren goiko aldean, orain 
arte egindako 25 topaketen kar-
telen erakusketa koloretsua. 
Erdiak-edo falta dira, gutxi go-
rabehera, rallyan zehar besteak 
enkargatu eta erosi egin dituz-
telako motorzaleek. Nabaritzen 
da, antolatzen duten guztia be-
zala, mimoz eginda daudela. 
Zaletasun eta bizitzeko modu 
bat, dozenaka zentimetro luze 
eta zabal dituzten afixa batzuetan. 
Oraindik zintzilik daudenetako 
batzuk oroitu ditu Scooter Club 

Euskadiko zuzendariak, eta ez 
daudenetako zenbait ere bai, 
esate baterako, 2015ekoa: "Base-
rritar jantzitako emakume bat 
zen, motorraren gainean, soine-
ko gorri batekin. Gogoratzen 
naiz partaideetako batzuek ko-
lore horretako gona jantzi ge-
nuela rally horretarako". 

Motorzale berriak
Gure udalerria Vespa eta Lam-
bretta motorren burrunbak har-
tu zuenetik igaro dira urte batzuk 
eta Lasarte-Oriako 11.a egin 
berri dute: "Igande arratsaldea 
[hilak 15] aprobetxatu genuen, 
dena amaitu eta jaso ostean, ordu 
batzuez hitz egiteko, lehen egin-
da geunden arren. Topaketen 25. 
urteurrena denez, ohi baino jen-
de gehiago espero genuen, baina 
eguraldiak ez du batere lagundu 
eta Fermin Muguruzak larun-
batean eman zuen kontzertuak 
ere eragin du. Hala ere, ohiko 
partaide kopurua izan dugu, eta, 
gainera, gidari berri batzuk ani-
matu dira". Horietako batzuk 
Lleidatik (Katalunia) animatu 
dira aurten aurrenekoz, eta bes-
te batzuk, Galiziatik. Horrek 
erakusten du zaletasun honen 

depositoa erregaiz bete-betea 
dagoela.

Isari iruditzen zaio "bete-be-
tean" asmatu zutela, adibidez, 
larunbat gauean Vespa bat zuze-
nean zozketatzen, Buenetxean 
bertan. "Egitaraua ez da asko 
aldatzen urte batetik bestera 
baina saiatzen gara jarduera 
berriak sartzen". Tiburtzio Ar-
tizar tabernan jarri zuten ikus-
gai motorra eta garbi dago ikus-
mina eragin zuela, rallya egin 
baino hiru aste lehenago jarri 
zituztelako txartelak salgai eta 
denak agortu zirelako. "Herritar 
askok erosi dituzte eta baita kan-
pokoek ere: gure sare sozialen 
bidez harremanetan jarri ziren 
Lepe udalerriko (Huelva, Anda-
luzia) batzuk!". Ekimenari are 
bizitasun gehiago eman zion 
irabazi egingo zuena ekitaldira 
joan izanak.

Rallyari bizitasuna eman zioten 
baita ere kontzertuek. "Eguraldia 
txarra izan bazen ere, oso ondo 
atera ziren. Los Ragtones talde-
koak, esaterako, duela zortzi urte 
jo zuten Lasarte-Orian eta itzuli 
egin dira aurten. Politak dira 
horrelako kasuak, Guadalajara-
koak [Gaztela-Mantxa] direlako 

eta lurralde horretatik kanpoko 
aurreneko saioa gure rallyan 
egin zutelako".

Lehen aipatu moduan, urte be-
rezia izaten ari da aurtengoa Scoo-
ter Club Euskadiko lagunentzat, 
25. rallya egin izana ospatzen ari 
direlako. Horretarako, berebiziko 
ahalegina egin dute eta 2025 ha-
sieratik ari dira jarduerak aurre-
ra eramaten. Motorzaleen topa-
keta, egitarauko jarduera nabar-
menena igaro berri bada ere, 
programa ez dute itxi eta udazke-
nerako ari dira beste ekimen batzuk 
prestatzen: egun bakarreko topa-
keta, bermuterako tartearekin eta 
zuzeneko kontzerturen batekin, 
eta elkarteko bazkideen urteroko 
bazkaria. Data definitiboak ez 
dituzte itxita oraindik baina ho-
rretan ari dira.

"Gustura gaude hemen"
Zergatik hasi ziren rallyak La-
sarte-Orian antolatzen? Horri 
erantzuteko beste memoria ari-
keta bat egin du Isak. Aurrene-
koak Donostian egin zituzten, 
garai horretako ohitura hirietan 
elkartzekoa zelako. Ondoren, 
elkarteari Scooter Club Euskadi 
izena jarri ziotenean, erabaki 
zuten Euskal Autonomia Erki-
degoko hiru lurraldeetako hiri-
buruetan (Donostia bera, Bilbo 
eta Gasteiz) txandak egitea eta 
urtero horietako batera joatea. 
2011ra arte eutsi zioten horri, 
probintzia horietako eragile ba-
koitzak bere bidea hartu arte. 
Gipuzkoako kideek erabaki zuten 
hemengo hiri eta herrietara itzul-

tzea. "Donostian eta Hondarribian 
izan ginen urte batzuez, 2015ekoa 
Lasarte-Orian egitea proposatu 
nuen arte", oroitu du. "Ordurako 
buru-belarri nenbilen antola-
kuntzan sartuta [2011n hartu 
zuen aurreko lehendakariaren 
lekukoa] eta Zero Sette orkestran 
aritzetik ezagun eta kontaktuak 
banituen. Iradokizun hori egitea 
erabaki nuen eta gaur arte, gus-
tura gaude hemen".

Bikotekidearengatik, Ramon 
Anguianorengatik sartu zen Isa 
Vespa eta Lambretten munduan. 
"Kuriosoa da. 18 urterekin atera 
nuen gidabaimena eta ordutik 
izan dut aukera motorrak gida-
tzeko, baina beti izan naiz auto-
zaleagoa. Aitak bazuen Vespa bat 
etxean baina ez nuen ukitu ere 
egiten, Ramonekin hasi nintzen 
arte". Laguntzaile gisa joaten zen 
rally eta bestelako ekimenetara, 
egun batean gidari izateko urratsa 
egin zuen arte. "Harrituta" utzi 
zuen Ramon. Ez du gogoratzen 
zehatz-mehatz zein urtetan izan 
zen, baina bai abuztua zela. "Arae-
ta jatetxeko parkinera joan ginen 
Ramon, elkarteko lagun bat eta 
hirurok. Hala ez dirudien arren, 
oso lotsatia naiz eta urduri nengoen 
niri begira zeudelako. Halako ba-
tean, bertatik atera eta buelta 
luzeago bat ematea erabaki nuen, 
Txiki Erdi, Geltoki kalea eta Hi-
podromo etorbidean barrena 
joanda, aparkalekura itzuli arte". 

Hamabost egun geroago rally 
bat egin zuten Logroñon (Errio-
xa), eta bere ibilgailua presta-
tzeko esan zion Ramoni, haraino 
gidatzen joatea erabaki zuelako. 
Ez zuen azkar konbentzitu, bai-
na azkenean bai. Eta horrela, 
gaur arte: "Motorra ez dut berri-
ro aparkatu". Etorkizunera be-
gira, elkartean bera bezalako 
emakume gidari gehiago nahiko 
lituzke; gaur egun, hiru dira.

25. URTEURRENA 
OSPATZEN SEGIKO 
DUTE SCOOTER CLUB 
EUSKADIKO KIDEEK, 
UDAZKENEAN

Aparkatu ezin 
den zaletasuna
scooter Club Euskadi elkarteko kideek Vespa eta lambretta marketako motorzaleen 25. 
rallya aurrera eraman berri dute; horietatik 11 egin dituzte lasarte-Orian, 2015etik. 
Eragile horretako zuzendari isa lopez herritarrarekin hitz egin du tXiNtXarri-k

Lasarte-Orian antolatutako aurreneko rallyaren kartela eta motorren erakusketa. Argazki horretan, ezkerraldea, partaide bat azaltzen da gona gorria jantzita, afixako emakumea bezala. tXiNtXarri

Joan den urtean oroigarri bat eman zieten udal ordezkariei, Lasarte-Oriako 10. rallyaren atarian (Isa Lopez ezkerrean dago). Beste bi argazkiak aurtengo topaketakoak dira. tXiNtXarri

Maddi Noriega Zaldua
Ostalaritzan bat-batean eman zituen 
lehen urratsak Yon Pavon Armen-
dariz herritarrak (Lasarte-Oria, 
1983), oraindik adingabea zela. 
Bere aitak, lanik gabe geratu, eta 
taberna bat hartu zuen familia 
negozio gisa aurrera eramateko 
asmoz. Hantxe, Hernaniko Latxun-
be tabernan hasi zen zerbitzari 
gisa beharrean, eta munduan zehar 
hara eta hona bidaiatzera eraman 
du lanbide horrek urte hauetan 
guztietan. Ogibidearekin erabat 
konprometituta eta bezeroari aha-
lik eta zerbitzurik onena emateko 
gogoz, zerbitzari onena izateko 
ahalegina egin du beti; horretara-
ko, ohedun furgoneta, orri zuria 
eta boligrafoa izan ditu alboan 
maiz. Egindako saiakera horiek 
guztiak alferrikakoak izan ez di-
rela, merezi izan dutela baieztatu 
dio, aldiz, orain gutxi jaso duen 
saritzarrak; munduko ron zerbi-
tzari onena izandatu dute. Hortaz, 
eta beste zenbait kontutaz mintza-
tu da TXINTXARRI aldizkariare-
kin. 
Noiz eta nolatan hasi zinen zerbitza-
ri lanetan?
16-17 urte nituela lehen aldiz. Aitak 
orduko lana galdu zuen, eta La-
txunbe taberna hartu, Hernanin 
[herri horretan jaioa da Pavon, 
baina Lasarte-Orian hezia], eta 
hor eman nituen lehen urratsak. 
Uste nuen sukaldeko lanetan ari-
ko nintzela, baina aitak esan zidan 
hiztuna naizenez, barran aritu 
behar nuela, jendearekin harre-
manetan. Nire anaia Antxon eta 
ama sukaldean ari ziren, beraz, 
hori hala izanik, niri barran aritzea 
egokitu zitzaidan.

Nik ez nuen ideiarik ere, eta nire 
buruari esan nion zerbitzari lanaz 
jakintza lortu behar nuela, ikasi 
egin behar nuela. Poliki-poliki 
ikasten joan nintzen. Aitortu behar 
dut nik beti esan izan dudala izan-
go nuen azken lana izango zela 
zerbitzariarena.
Nola ikasten da zerbitzari lana?
Ohea zuen furgoneta bat izan dut 
urte askoz eta hori hartu eta zer-
bitzari onenak zituzten lekuak 
bisitatzen egin dut nik nire ikas-
keta. Prozesu horretan esaten nion 
nire buruari Hernaniko zerbitza-
ri onena izaten saiatu behar nin-
tzela. Etengabe ahalegindu izan 
naiz zerbitzari on bat izatea zer 
den ikasten, zein heziera izan behar 
duen, noiz hitz egin behar duen 
eta noiz isildu behar den jakiten, 
eta abar.

Herriko tabernak ikustera joan 
nintzen hasieran. Sartu, eseri, orri 

zuri eta boligrafoa eskuetan har-
tu eta begira jartzen nintzen.  
Noiz izan zenuen kokteleriaren 
munduarekin lehen harremana?
Bada, pertsona batek destilatuez 
hitz egin zidanean. 20 bat urte 
edo izango nituen orduan, eta 
ordurako rona edaten nuen. Arre-
ta handia sortu zuen nigan per-
tsona hark kontatutakoak, eta 
gaiarekiko jakin-mina piztu zi-
tzaidan. Hor hasi zen nire kok-
teleria ibilbidea, eta aldaketa 
handia gertatzen da nire bizitzan 

kokteleriaren mundua deskubri-
tzen dudanean. 
Bide horretan ezagutu nuen Gin-
toneria Donostiarrako Txema 
Huici. Esan dezaket kokteleriaren 
munduan bera dela nire aita; be-
rari esker eman nituen lehen urra-
tsak mundu horretan. Ordurako 
banituen nik ron, ginebra eta 
bestelako destilatu onak, baina 
jakin nahi nuen horiek nondik eta 
nola zetozen, zergatik zuten zapo-
re jakin hori, edota zergatik, adi-
bidez, edari horietako batek 40 

gradu alkohol dituen eta ez 41,5, 
eta abar. Hori guztia nire kabuz 
ikasten joan nintzen, liburuak 
erosi eta han eta hemen informa-
tuta. 

Gin Tonikaren garai gorena zen, 
eta nik Gipuzkoako Gin Tonik 
txapelketa irabazi nuen. Hor hasi 
nintzen koktelei indarra ematen. 
Espainian barrena ibili nintzen 
koktelak prestatzen zituzten han-
go eta hemengo negozioak bisita-
tzen; orduan ere furgoneta hartu-
ta egiten nituen bidaia horiek, eta, 

noski, papera eta boligrafoa eskuan. 
Beti gauza berriak ikasita itzultzen 
nintzen etxera. 

Horrela, 2015era iristen gara; 
Patricio taberna hartu nuen urte-
ra. Horra iristerako oinarri sendo 
eta on bat nuen. Basque Culinary 
Centerrek eskaini zuen zerbitzari 
aditu izateko ikastaroa egin nuen, 
eta baita Madrilen sei hilabeteko 
beste bat ere. Taberna nuenez, 
astelehenetik ostegunera han ego-
ten nintzen, eta asteburuetan 
itzultzen nintzen etxera. 

Hori guztia esanda, jendeak pen-
tsa dezake orain munduko ron 
zerbitzari onena izendatu izana 
zortea izan dela, baina horren 
atzean egon den dedikazio esklu-
siboa sekulakoa izan da. Pentsa, 
orduko nire bizitza pertsonalari 
ere eragin zion aipatu dizudan 
mugimendu guztiak. 
Eta ronarekiko zaletasuna nondik 
datorkizu?
18 urterekin edan nuen lehen eda-
ria izan zen. Oso gustuko nuen, 
Coca-Colarekin nahastuta edaten 
nuen, konbinatua. Egun, rona bere 
horretan, hutsean dastatzea gus-
tatzen zait, izotzik eta bestelakorik 
gabe. Hori bai, puru batekin lagun 
badezaket, hobe; ikusgarri ezkon-
tzen dira [barre egin du]. Horren 
harira, aipatu nahi dut edateko bi 
modu daudela; plazeragatik bat, 
eta mozkortzeko bestea. Denok 
egin dugu bietatik, baina, egun 
plazeragatik edaten dut nik.

Sei aldiz egon naiz Kuban, eta 
beste seitan Dominikar Errepu-
blikan. Karibean barrena itsas 
bidaia bat ere egin dut, eta egon 
naiz Caiman uhartean, baita Ja-
maikan, Barbadosen eta Martini-
ca irlan ere. Leku horietan guztie-
tan, bertan dauden destilategi ia 
guztiak bisitatu ditut. Eta hori 
guztia nire poltsikotik, eguneroko 
lan eta esfortzuari esker irabazi-
tako diruarekin ordaindu izan dut. 
Nik bidaia horiek ez nituen gastu 
gisa ikusten, inbertsio gisa baizik, 
eta denborak erakutsi du ez nen-
bilela oker, hala zela, inbertsio bat. 
Espainian, Kanaria Handiko Aru-
cas izeneko hirian dagoen Arehu-
cas ron destilategian ere egon naiz; 
zaharrenetakoa da. 
Eta Espainiako bakarrenetakoa ere 
izango da. 
Bai. Azukre kanabera Txinatik 
Indiara eraman zuten. Arabiarrek 
hartu zuten handik, eta horiek 
sartu zuten Espainian, Alacant 
eta Valentzia inguruan gehiago 
landatu zuten, eta hortik Kanariar 
Irletara eraman zuten. Handik, 
Kristobal Kolonen bigarren bidaian, 

Urte luzeetako ibilbidea urratu du Yon Pavonek koktelgintzan; munduko ron zerbitzari onena izendatu dute orain gutxi. iÑiGO GONZalEZ

"Sanpedroetan 
kalimotxoa edan 
dezatela, hori 
nire gomendioa"
YON PAVON ARMENDARIZ MUNDUKO rON ZErBitZari ONENa
Munduko ron zerbitzari onena izendatu zuten Yon Mikel Pavon armendariz, apirilean. 
Horren gainean, eta koktelerian orain arte egin duen ibilbideaz galdetu dio tXiNtXarri-k

Latinoamerikara eraman zuten. 
Gauzak horrela, egun latinoame-
rikarrak ron ekoizle handiak izan 
arren, ez lukete edari hori izango 
azukre kanabera hara eraman izan 
ez balute. 

Hori izan zen munduko ron zer-
bitzari onenaren sariketako elka-
rrizketan erantzun nuen gauzeta-
ko bat. Izan ere, epaimahaiko ki-
deek, gutxietsiz bezala, behin eta 
berriro errepikatzen zidaten "Zuek, 
espainiarrak ez zarete ron ekoiz-
leak". Horren aurrean, bi gauza 
erantzun nizkien; alde batetik, 
esan nien ni ez nintzela espainia-
rra, euskalduna baizik; eta, beste-
tik, eurek ez lutekela azukre ka-
naberarik izango hori Latinoame-
rikara eraman izan ez balute. 
Harrituta geratu ziren azalpen 
horrekin, aho bete hortz. Historia-
ko pasarte horri egin nion errefe-
rentzia, eta uste dut ez zutela hori 
erantzungo nuenik espero. 
Gaur arte koktelgintzan egin duzun 
ibilbide guztia eta gero, orain, mun-
duko ron zerbitzari onena elkarrizke-
tatzen ari naiz.
Erronka pertsonala izan da. Txi-
kitan, nork ez du amets egin 
zerbaitetan munduko onena 
izatearekin? Arestian esan dizu-
dan bezala, zerbitzari lanetan 
hasi nintzenean nire buruari 
esaten nion Hernaniko [herri 
horretan jaioa da] zerbitzari 
onena izan behar nuela, eta be-
gira. 

Uste dut munduko ron zerbi-
tzari onenaren saria irabazi 
izana orain arte urratutako bi-
deari nolabait ginga jartzea dela; 
urte hauetan guztietan egindako 
lan eta esfortzuari zentzua ema-
ten dion izendapena da. 

Ibaiekin Okendo plazara jaitsi 
eta bertan dagoen Kebab-ean 
kafea hartzen jarraitzen dut. 
Herriko okindegira eta super-
merkatura doan orain arteko 

herritar bera, betiko lez Avenida 
tabernan jaten duen orain arteko 
Yon bera.

Kalean topatzen dudan jendearen 
aitortza atsegingarria da. Gurasoei 
ere, Hernanin, hitz politak esaten 
dizkiete nitaz, eta hori, nork ez du 
gustuko, ezta?
Izendapenak, hortaz, ez dio gehiegi 
eragin zure betiko errutinari. 
Nire egunerokoa ez da aldatu. Egia 
da etxetik urrun lan egiteko zenbait 
eskaintza jaso ditudala, baina oso 
argi dut ez dudala joan nahi; hemen 
familia dut eta hemen egon nahi 
dut. 

Esklusiba gisa, kontatu nahi dut 
nik ronaren harira egindako bidaia 
horiek eskaini nahi dituen enpre-
sa batekin hitz egiten ari naizela. 
Ronaren mundua zinez gustuko 
duen jendeari zuzenduta egongo 
liratekeen bidaiak antolatzea da 
asmoa, eta ni, munduko ron zer-

bitzari onena naizen aldetik, bi-
daiariekin joango nintzateke gida 
gisa. Horrek esan nahi du urtean 
zortzi bat aldiz astebeteko bidaia 
egin beharko nukeela ron ekoizlea 
den herrialde horietakoren batera, 
hala nola, Panamara, Costa Rica-
ra edo Perura. Iruditzen zait hori 
izango dela nire etorkizuna, epe 
ertainera begiratzen badut behin-
tzat. 
Nolako prozesua izan da lehiaketa-
rena?
Nik banuen lehiaketa horren berri. 
Bertan badago epaile bat Espai-
niako ordezkaria dena eta ezagu-
tzen nau. Sare sozialen bitartez 
jarraipena egiten dizu, baita tar-
teka mezuren bat edo beste idatzi 
ere. Halako batean esan zidan 
Espainiatik ni hautatuko nindu-
tela. Ez da inolako hautagaitzarik 
aurkezten edo bidaltzen; lehiake-
tako epaileek aukeratzen dituzte 

lehiakideak. Halako batean, Ulti-
mate Awards 2025 sarietarako 
Espainiako hautagaia nintzela 
ziurtatzen zuen mezua jaso nuen. 

Prozesuan zehar elkarrizketa 
batzuk egin zizkidaten, sarean. 
Ronaren gaineko galderak egin 
zizkidaten; edari horren hainbat 
botila erakutsi zizkidaten eta ho-
rrekin zein koktel egingo nukeen 
galdetu. Adibidez, ron ilun edo 
urtetsu batek ez du mojito bat egi-
teko balio, izan ere, koktel hori ron 
zuriarekin egiten baita. Nik eza-
gunak nituen erakutsi zizkidaten 
guztiak, hain zuzen ere, Lasar-
te-Oria bezalako ia 20.000 biztan-
leko herri bateko Patricio tabernan 
seguraski Espainian zegoen ron 
bilduma handiena nuelako.
Eta nola jaso zenuen izendapena?
Mezu hori jaso nuenean, ikusi 
nuen orotara munduko 36 partai-
de geundela. Espainiarra ni baino 

ez, eta horrekin bakarrik jada 
poz handia sentitu nuen. Nire 
kasuan ibilbidea kontuan hartu 
dutela uste dut. 36 hautagai ho-
rietatik guztietatik hamar auke-
ratu gintuzten gero, eta horien 
arteko norgehiagoka izan zen.

Esan nahi dut, munduko onena 
nintzela jakin nuenean herria-
rentzat zerbait egiteko asmoa 
nuela. Izugarri gustatuko zitzai-
dakeen, baina alkateak ez zidan 
baimenik eman. Festatxo bat 
egitea zen asmoa, baina ezin izan 
nuen aurrera eraman. 
Urte asko daramatzazu ostalaritza-
ren sektorean lanean. Kokteleriaren 
arloa garapena bizitzen ari da? 
Garapen handia bizi izan du urte 
hauetan guztietan. Orain gutxi 
Madrilgo ospedun jatetxe batean 
egin zuten dastatze batean egon 
nintzen. Gonbidatu gisa joan 
nintzen eta dastatze hori amai-
tzeko eskaini zuten koktela 5.200 
euro balio duen edari batekin 
egin zuten. Garai batean pentsae-

zina zen prezio horretako edari 
batekin gisa horretako nahasketak 
egitea.  

Garapen handia izan du mundu 
honek, bai. Donostian, adibidez, 
behinola kokteleria bakarra zegoen, 
eta egun, dozena erdi baino gehia-
go daude. 

Dena den, esan nahi dut badau-
dela zenbait koktel dagoeneko 
hobeezinak direnak, hala nola, 
Mojitoa, Daikiria edo bestelako 
edozein koktel klasiko.
Eta zer dute gustuko kontsumitzaileek? 
Euskadin konbinatuak arrakasta 
handia du, nahiz eta jendeak gero 
eta aukera gehiago ematen dion 
koktelari. Azken horiei dagokionez, 
tradizionalen alde egiten dute 
gehiago. Baina esan dizudana, 
jendeak konbinatu tradizionalen 
alde egiten du gehiago oraindik 
ere, hau da, gintonikak, ron-colak, 
whysky-colak dira gehien eskatzen 
dituztenak. Betikoak, baita kali-
motxoa ere. 
Zein da konbinatuaren eta koktelaren 
arteko aldea?
Konbinatua bi osagai dituen eda-
ria da, eta koktelak, berriz, gutxie-
nez hiru osagai ditu. 
Sanpedroak ate joka ditugu. Zein 
edari gomendatuko zenieke herriko 
jaietarako?
Sanpedroetan kalimotxoa edan 
dezatela; hori gomendatzen dut 
herriko jaietarako. 

"BERRIKI JASO 
DUDAN 
IZENDAPENAREN 
ATZEAN ERABATEKO 
DEDIKAZIOA DAGO"

Madrilen jaso zuen Pavonek munduko ron zerbitzari onenaren saria. YON PaVON

Elkarrizketa osoa,  
txintxarri.eus orrialdean

Agustin Mujika -  
Iñigo Gonzalez Sarobe
"Ezagutu nuenean 62 urte ingu-
ru zeuzkan; nik, berriz, 14-edo. 
Oso pertsonaia berezia iruditu 
zitzaidan Lasarteko garai haietan. 
Euskaldunak baziren baina ez 
hainbeste, eta gutxiago txapela 
jantzita bere nortasuna adieraz-
ten zutenak. Honakoak esaten 
zizkidan: izatearen garrantzia, 
gure kultura hobeto ezagutzeko 
euskara ikastearen beharra, bo-
lan eta tokan jokatzeko beste 
patxada bat... Azken finean, ai-
tona batek erakutsi behar diona 
bere bilobari". Honela gogoratzen 
du Agustin Mujikak (Lasarte, 
1960) gure herriko bi pertsonaren 
artean gertatutako istorio "polit" 
baten hasiera.

"Lasarteko garai haiek" tes-
tuinguruan jarri ditu Mujikak: 
"Geltoki kalean bizi izan nintzen 
haurra nintzela eta langile auzo 
hori hiruzpalau kalek osatzen 
zuten: Geltoki bera, Blas de Lezo 
eta Iñigo de Loiola, batez ere. 
Etxebizitzak txikiak ziren eta 
umez beteta zeuden. Etxe barru-
ko zorabioan egotea baino, kale-
ra irtetea nahiago izaten genuen". 
Denboraren makina batean bi-
daiatu berri izan balu bezala 
gogoratzen du gaztetxoek ho-
rrenbeste maite zituzten karrika 
horiek zer-nolakoak ziren: "Jen-

dea, kamioiak, Usurbil aldera 
Michelin lantegi ikaragarri eta 
zaratatsua... baita ere Joxe Mari 
jatetxea, eta, aurrean, Alguazi-
laren bodega izenez ezagutzen 
genuena, ardo porroi eta kakahue-
teekin". 

Umea zenean, kinta bertsuetako 
gaztetxoekin jolas ugaritan aritu 
zen Mujika, denbora pasatzeko: 

Txorro-morro deitzen ziotena, 
lapurrak eta poliziak, harrapake-
ta, kanikak, kromoak... eta soka-
saltoan ere bai, "oso noizbehinka". 
Koxkortu ahala zenbait bihurri-
keria ere egin zituzten, irribarre-
tsu oroitu dituenak: baratzetako 
tomateren bat edo beste lapurtu, 
Coca-Cola edariak ekartzen zituen 
banatzailea despistatzen zenean 

botilaren bat ostu, Zubieta aldeko 
sagastietan sabelak eta sakelak 
bete, eta abar. Haur, gazte nahiz 
heldu, auzo "oso bizia" zela nabar-
mendu du herritarrak eta "per-
tsona oso anitzak" bizi zirela orduan 
ere, gaur egun bezala.

Etxaide, bolatokian
Mujikak ongi asko azaldu duenez, 
garai horretako haur lasartearrak 
oso mugituak ziren. Egunean 
eguneko jolas eta bihurrikeriez 
gain, askok entrenatu egiten 
zuten. Michelinen hondartzako 
ekipoarekin jokatu zuen berak, 
Mitxelo Olaizola entrenatzaile 
zuela. "Entrenatu bitartean, gu-
gandik oso gertu han ikusten 
nuen Julian [Etxaide], bola eta 
toka jokalari eta bertsolaria". 
Antza denez, Okendo plazaren 
ondoan zegoen Lasarteko aurre-
neko bolatokia, Ostatu Berri 
tabernan: "Alegia, herriaren 
erdi-erdian". Michelinera eraman 
zuten azpiegitura eta, Mujikaren 
ustez, Etxaide bera izan zen ho-
rren sustatzaileetako bat.

Esan bezala, hasieratik "oso 
pertsonaia berezia" iruditu zi-
tzaion Etxaide, berari bezala 
auzoko gainerako haurrengana 
ere hurbildu zena. "Herriz herri 
eta auzoz auzo aritu nintzen; 
1974an Gipuzkoako bigarren izan 
nintzen, eta, urtebete geroago, 
txapeldun", adierazi du Mujikak. 
Mende erdi igaro eta gero, bera-
rekin jokatzen zutenetako batzuk 
gaur egun txapelketetan aritzen 
direla gehitu du: "Josu eta Joxean 
Lasa anaiak edota Josean Montes, 
esate baterako". 

Bolatokian hasi eta berehala 
sartzen hasi zen Mujika euskal 
giroan. "Jolasten erakutsi zizkidan 
euskarazko lehen hitzak, batzuk 
oso gogoan ditut. 17 urterekin hasi 
nintzen euskara serioski ikasten 
baina lehenagotik beti izaten nituen 

belarriak prest", gogoratu du. "Beti 
esaten zidan: 'Birlak jarri!'. Eta 
lagunek, gero: 'Creo que ha dicho 
que pongas los bolos". Azkar asko 
ikasi zuen baita ere zer esan nahi 
duen txaparro hitzak: "Gipuzkoa-
ko bolatokitan, bederatzi birla 
handi jartzen dituzte eta erdian 
txiki, borobil eta potolo bat, ha-
margarrena. Gaizki botatzen ba-
duzu normalean jo egiten duzu 
edo ezkerraldetik igarotzen da 
bola. Zero puntuko botaldia izaten 
denez, kontuz horrekin". Teknikoak 
diren beste termino batzuk ere 
barneratu zituen, hala nola gur-
pila eta etzanda. Mota bateko eta 
besteko botaldiei erreferentzia 
egiten diete. 

Bertso bilduma, postontzietan
Etxaidek bertsolaritzan egin 
zuena helduagoa zenean ezagu-
tu zuen Mujikak. "Hil baino lehen, 
egindakoa jasota utzi nahi zuen 
eta grabatutako zinta bat eman 
zidan, bere zenbait bertsorekin". 
Hori hartu, eta, egilearen herio-
tza eta bi urtera, 1987an, libu-
ruxka bat argitaratu zuen Lasar-
te-Oriako Euskara Azpibatzordea 
deitu zioten talde eragilearen 
laguntzarekin. "4.000 bat ale in-
primatu eta herriko postontzi 
guztietan euskaraz soilik idatzi-
tako idazki bat banatu genuen, 
zer izan zen hura! Agian, udale-
rri independente gisa eratu berri 
zen Lasarte-Orian lehen aldia 
izan zen. Erreakzioak denetari-
koak izan ziren". 

Mujikak berak hitzaurrean eman 
zituen Etxaideri buruzko datu 
ugari. Esaterako, Añorgan jaio 
zela, 1911n, eta 1940an etorri zela 
Lasartera, "gogoz finkatu eta lan 
egitera". Gizon "zuzen eta apal" 
gisa definitu zuen, bizitzaren gau-
zez serio jardunda ere "solasaldi-
tan txantxetarako beti prest" ze-
goena. "Euskal Herria desioz 

Julian Etxaide Bidaurreren erretratu bat. aGUstiN MUJiKa

"Bolatokian erakutsi 
zizkidan lehen hitzak"
Julian Etxaide Bidaurre hil eta 40 urtera, herritar horrek kirolaren eta euskararen  
alde egindakoa gogoratu du agustin Mujikak; garaiko lasarteko beste gaztetxo  
asko bezala, Michelinen bola eta tokan jokatu bitartean murgildu zen euskal giroan

maite zuen eta gizarteko injustiziak 
gogor salatzen zituen". Horrez 
gain, euskal kulturaren "bultza-
tzaile amorratua" izan zen, batez 
ere, kirolan eta bertsolaritzan.

Etorburutik.... etorbidera libu-
ruxkan bildutako bertsoak gai 
askotakoak dira: gerraostea eta 
langileen egoera, natura, mai-
tasuna, sagardotegiko giroa... 
Ospakizun herrikoietan abestu 
ohi zuen, baita Eibarren 1949an 
egin zuten afizionatuen txapel-
ketan ere; bigarren saria iraba-
zi zuen. Hona hemen egun ho-
rretan bota zuen bertsoetako 
bat, Etxaidek biziki maite zituen 
euskal ohiturei erreferentzia 
egiten diena:

1- Mujika eta Etxaide, 1974an, bola eta toka txapelketa baten ostean. 2- Mujika, aurten, orduko sariekin. 3- 'Etorbidetik... etorburura' liburuaren azala. a. MUJiKa

'Gaur ikusten ditut
arpegi alayak
txit poz girua sortu
du bertsolariyak
alkarganatu gaitu
maitetsu anayak
gure Euskal Erriko
oitura garbiyak
garai oek ditugu
goguangarriyak'.

Nerea Eizagirre
Julian Etxaideren ikasleetako 
bat dugu Mikel Arroio (Lasar-
te-Oria, 1969) herritarra. Aurten 
Gipuzkoako taldeko zein bakar-
kako kopako irabazlea izan da 
Gabirian. Iaz, aldiz, lehen lau 
postuetan izan zen txapelketa 
guztietan. Euskadiko txapelke-
ta jokatu berri du eta bosgarren 
postua lortu du Bizkaiko erara 
botata. Arroiorekin bildu eta 
bere ibilbidearen eta bola jokoa-
ri buruz solastu gara.
Noiz hasi bola jokoan?
Gaztetan. Aita ibiltzen zen. Kul-
tur etxea ondoan bizi ginen eta 
Michelin zelaian baloiarekin 
edo jolasean ibiltzen ginen. 

Nire aita bolatokira joaten 
zen entrenatzera Michelingo 
pista zaharrean. Orduan, Julian 
Etxaiderekin entrenatzen zuten 
jokalariek. Lasarte-Orian ia 
guztiek ikasi genuen berarekin. 
Eta gazte pila batek botatzen 
genuen bolatan. Ni askotan 
joaten nintzen hara eta horre-
la hasi nintzen.
Etxaide izan zen zure irakaslea. 
Nola gogoratzen dituzu urte horiek?
Gogoratzen dut hasieran asper-
garria zela. Helduak entrenatze-
ra joaten ziren baina zuri baka-
rrik uzten zizuten birlak jartzen 
eta bola bueltan botatzen. Eta 
denek esaten zuten: 'Ez, ez. Au-

rrena hortik ikasi behar duzu'. 
Gerora, arratsaldeetan joaten 
nintzen Etxaiderekin ikastera. 
Baina denbora pila batean egon 
nintzen bolatoki osoan bota gabe. 
Ez zidan utzi. Lehenik gurpila-
rekin eta horrelako gauzekin 
erakutsi zidan.
Eta lehen txapelketa noiz lehiatu 
zenuen?
Oso gazte. 13 edo 14 urterekin 
hasi nintzen lehiatzen. Gogo-
ratzen dut gainera 15 urterekin 
senior txapelketa bat irabazi 
nuela, Michelinek egiten zuen 
Eguberrietako txapelketa. Kris-
toren lehiaketa zen, guztira bi 
jardunaldi zituena.

Eta irabazi nuen lehenengo 
liga, hamabost bolatoki itxitan 
jokatu genuen. 21 urte-edo nituen, 
soldaduskatik itzultzean hura 
irabazi nuen.

Pilotako epaile modura lanean 
egon naiz urte askotan eta ho-
rregatik hamabost urtez utzi 
egin nion jokatzeari.
Baina berriro ekin diozu eta azken 
urteetan lehen postuetan izan zara 
lehian.
Pilota utzi nuenean, berriro hasi 
nintzen, duela lau bat urte. Bina-
kako txapelketa jokatzeko deitu 
zidaten, batek laguna ez zuelako 
eta finalera iritsi ginen; hirugarren 
egin genuen. Eta bakarka ere 

botatzen hasi nintzen; orduan, 
Euskadirako sailkatu nintzen. 

Hurrengo urtean ere hark bi-
kotekakoa jotzeko deituko zida-
la uste nuen, baina ez zen ho-
rrela izan eta Ereñotzuko talde-
ko kide batek deitu zidan, villa-
bonarra bera. 'Gurekin jokatu 
behar dek' esan zidan eta 'guk 
astero entrenatzen diagu' gehi-
tu zuen. Eta animatu nintzen. 
Bi urte segidan geratu ginen 
bikotekako txapeldun, lehengo 
urtean eta aurrekoan. Aurten 
Urnietako beste batekin jokatu 
dut eta finalera iritsi gara.

Lehengo urtean txapelketa 
guztietan taldeko kideak lehen 
lau postuetan izan gara. Hauek 
lehiaketa garaian, indartsu da-
biltza entrenatzen. Ordu pila 
sartzen dituzte eta hori behar 
da. Ni iaz eta aurten lehen pos-
tuetan ibili naiz. Txapelketaren 
batean huts egin dut baina tal-
dekakoa irabazi genuen, kopan 
seigarren izan nintzen eta Ko-
pako txapela ere lortu nuen.
Euskadiko txapelketa jokatu berri 
duzu, nola joan da?
Lehengo larunbatean jokatu 
genuen. Bosgarren izan nintzen. 
Lehengo buelta kaskarra egin 
nuen, zorte txarra izan nuen eta 
bigarrenean, oso ondo geratu 
nintzen; bigarren gehiena jo 
nituen. Baina lehenengo horrek 
kalte egin zidan pixka bat.

Euskadiko txapelketara hamar 
bat bolari sailkatzen gara eta ur-
tero lurralde batean egiten da. 
Aurten Bizkaian izan da, aurrekoa 
Gipuzkoan izan zen eta hurrengoa 
Araban izango da eta horrela 
aldatzen joaten da.
Eta gainera lurralde bakoitzeko 
moldaerara jokatzen zarete. 
Bai, horrela da. Arabako eta Biz-
kaiko modalitateetan botatzen 
dugu bertan Euskadiko txapelke-
ta jokatzen denean.

Zein ezberdintasun daude?
Bakoitzak bere berezitasunak 
ditu. Bizkaikoa eta Arabakoa 
nahiko berdintsuak dira, bata 
lurrean edo hondarrean jokatzen 
da, eta bestea, egurretan. Zirra-
ragarriagoa da nire ustez. Ezus-
teko gehiago daude eta emaitzak 
ere bestelakoak dira. 

Gurea joko oso zuzena da, zu-
rruna. Guk ezin dugu birla txi-
kia jo, hori gertatuz gero zero 
puntu dira. Baina Araba eta 
Bizkaian birla hori gurea baino 
txikiagoa da eta mugitzen doa, 
birlen artean edo aurrean baina 
alboetara jarri dezakete. Eta 
hori lehenengo jotzen baduzu, 
horrek bikoitza balio du. 

Gainera, aldeetan eta atzean 
malda dago. Bolak hondoa jo 
behar du eta arrastoan, itzulian 
ere birlak bota ditzake. Beraz, 
birla txikia non dagoen eta mal-
dak ere kontuan izan behar 
dituzu botatzeko.

Txapelketa hemen denean, 
Bizkai eta Arabakoak astebete 
lehenago datoz gure modura 
moldatzera. Gu ere tarteka hara 
goaz eta ibilita jartzen gara, 
baina gero txapelketan beste 
kontu bat da.
Eta bola-jokoaren etorkizuna nola 
ikusten duzu?
Gazte pila hasi da eta ni itzuli 
nintzenean sorpresa eraman nuen 
zeren eta emakume pila zebiltzan. 
Ni aurretik nenbilenean bat edo 
bi zeuden. Lau kideko sei talde 
izan dira lehian; aurten lau talde 
izan dira. Eta gazte batzuk ere 
badaude. Haurrak ez asko, baina 
eskola kirolean eta ikastoletan 
sustatzen ari dira, baina pixka-
naka doaz.

Mikel Arroio Lasarte-Orian jokatu zen Kopako jardunaldian bola botatzen. TXINTXARRI

"Bizkaiko erara botatzea 
zirraragarriagoa da"
MIKEL ARROIO BOlaria
Herritarrak bola jokoko taldekako txapelketa zein Gipuzkoako kopa eskuratu ditu 
aurten. Euskadiko txapelketan bosgarren izan da Bizkaiko erara botata

Elkarrizketa osoa,  
txintxarri.eus orrialdean

Espainiako 
txapeldun
Hilaren 15ean, traineruen Espainiako 
txapelketa lehiatu zuten Castro 
Urdialesen (Kantabria). Bost ontzi izan 
ziren uretan borrokan; Donostia 
Arraun Lagunak, Tolosaldea, Hibaika 
eta Zarautz gipuzkoarrak eta Astillero 
kantabriarra. Aiora Belartieta 
herritarra brankan zuela Lugañenek 
estropadako burua hartu eta bertan 
mantendu zen; iaz eskuratutako 
titulua berretsiz.

DONOSTIA ARRAUN LAGUNAK

Areto futbol 
egokituko lehia
Lasarte-Oriako Maialen Chourraut 
kiroldegia areto futbol egokituko Euskal 
Kopako egoitzetako bat izango da 
hilaren 21ean. Adimen desgaitasuna 
duten 150 bat kirolari bilduko dira 
herrian 2.  A eta B mailako final 
laurdenak eta final erdiak jokatzeko. 
Goizeko 09:00etan hasi eta 15:00ak 
arte izango dira partidak jokoan. Gero, 
herritarrak gonbidatu dituzte 
ekimenarekin bat egitera.

TXINTXARRI

Garcia, irabazle 
squashean
Lasarte-Oriako Squash Txapelketa 
Zozialeko finalak jokatu ziren hilaren 
14an Maialen Chourraut kiroldegian. 
Final handian, Iñaki Garciak Kinin 
Calvo garaitu zuen eta txapeldun 
titulua mantendu du.  Hirugarren Iker 
Cañedo izan zen Alex Etxeberria 
gaindituta. Kontsolazio finalean, 
aldiz, Aitor Irisarri izan zen irabazle 
eta Jon Sarasua fase horretako 
txapeldunorde.

LASARTE-ORIAKO UDALA

Martinek,  
bi domina
Txirrindularitza denboraldia aurrera 
doa eta maila ezberdinetako 
Gipuzkoako zein Euskadiko 
txapelketak lehiatzen ari dira hilabete 
honetan. Hilaren lehenean, Bergarako 
San Anton sarian kadete mailako 
erlojupeko lehiak izan ziren jokoan eta 
Andoaingo Txirrindulari eskolako kide 
Xabat Martin herritarra podiumera igo 
zen; Gipuzkoako bigarren eta 
Euskadiko hirugarren sailkatu zen.

ANDOAINGO TXIRRINDULARI ESKOLA

Dan berria eta 
erakustaldia
Lasarte-Oriako Kirol Elkarteko (LOKE) 
judo saileko Suhar Aristegik bigarren 
dana eskuratu du. Hilaren 15ean, 
Donostian egin zuen azterketa 
LOKEko judokak eta gerriko beltzean 
bigarren dana jantziko du hemendik 
aurrera. Era berean, Aristegik eta 
bere taldekideek hilaren 20an, 
18:00etan ikasturte amaierako 
erakustaldia egingo dute, Maialen 
Chourraut kiroldegian.

LOKE JUDO

Gipuzkoako 
txapeldun
Eguzki Goxokis Goxua taldeak 
denboraldia biribildu du Gipuzkoako 
txapelketa eskuratuta. Hilaren 14an, 
Gorka Redondoren taldeak 6-1 
garaitu zuen Antiguoko KE Urnietan 
eta titulu berria gehitu du urteko 
garaipen zerrendara. Hori-beltzek 
ez dute atsedenik izango; hilaren 
20tik 22ra Valentziara doaz 
Alzirako promesen II. torneoan 
parte hartzera.

GIPUZKOAKO FUTBOL FEDERAZIOA

Emozioz eta 
euriz beteriko 
txapelketa
VIII. Jose Martija Futbol Txapelketa 
jokatu zuten, hilaren 14an, 
Michelin kirol gunean.

Egun osoko txapelketa hasi 
baino lehen, urte luzez Errealeko 
tresnazain izandako Mitxelo 
Olaizola omendu zuten Los 
Chavales de Martija antolatzaileek.

Lehia biziak izan ziren jardunaldi 
osoan zehar. Antiguoko KEk 
eraman zuen Champions League-
ko saria; Ostadar SKTk, aldiz, 
Europa League-koa.

TXINTXARRI

RFEPIRAGUISMO

Brontzezko domina, kayak krosean
Munduko Kopako bigarren hitzordua lehiatu zuten hilaren 13tik 15era Pauen 
(Frantzia). La Seu D'Urgellen (Lleida) jokatutako lehen proban Maialen 
Chourraut herritarrak dominik eskuratu ez bazuen ere, oraingoan podiumeko 
hirugarren mailara igo zen kayak kros proban. Kanporaketa, final laurdena eta 
finalerdia bere saioko lehen postuan gainditu ostean iritsi zen herritarra 
finalera. Bertan taldekide Miren Lazkano, Chiara Sabattini italiarra eta Olga 
Samkova txekiarrarekin bat egin zuen. Lehia polita egon zen eta Lazkano 
gailendu zen. Chourrautek hirugarren postua eskuratu zuen.

TXINTXARRI

Dantzari iaioak, oholtzan
Ikasturte amaiera helduta, Udal Dantza Eskolako 
ikasleek urtean zehar ikasitakoa senide artean erakutsi 
dute, kultur etxean. Hainbat talde oholtzaratu dira 
balletean aritzeko. Haurrak gazteekin batera, taldean 
zein bakarka, aipatzekoa ere bada ipuin klasikoak izan 

dituztela oinarri dantza askok; besteak beste, 
Edurnezuri eta zazpi ipotxak eta Alizia herrialde 
miresgarrian kontakizunak. Aretora bertaratu direnek 
asko gozatu dute eta batzuek emanaldi zatiak grabatu 
dituzte sakelako telefonoekin.

TXINTXARRI

Instrumentuen erakustaldia
Udako oporrak hartu aurretik hilabeteotan prestatu dituzten musika piezak 
interpretatu dituzte Udal Musika Eskolako ikasleek, Manuel Lekuona Kultur 
Etxeko auditorioan. Gitarra klasikoa nahiz elektrikoa, pianoa, zeharkako 
flauta, biolina... mota askotako instrumentuak landu dituzte eta horiekin 
erakustaldia egin dute, senide eta lagunen aurrean. 

Ekintzaileei, 
aitortza
Elaia eta Alazne Fadrique ahizpen 
Kairos Lasarterentzat izan da 
Urrats Bat programaren sarietako 
bat: Emakumeek Gidatutako 
Enpresa Onenen kategoriakoa. Bi 
herritarrek pozarren jaso dute saria 
eta egunero egiten dutenarekin are 
indar eta ilusio gehiagoz jarraitzeko 
kemena eman die aintzatespenak. 
Donostiako Aquariumean egindako 
ekitaldian jaso dute garaikurra.

KAIROS LASARTE

XUMELA KORUA

Esker ona adierazteko
Ikasturteko azken saioan Oriarte Landaberriko garbitzaile Mari Jose eta 
Caridad omendu dituzte Xumela koruko eta Oaintxe in deu! txarangako 
kideek: Bizipozaren zapi koloretsu bana oparitzeaz gain, Ilunabarrak eta 
Epo i tai tai e kantatu dizkiete, eurekiko beti izan duten jarreraren aurrean 
esker ona adierazteko. Hunkituta jaso dute aitortza biek ala biek.

Txintxarri
"Kosta zaigu hau iragartzea bai-
na tira, azkenean esan dezakegu 
jangela zerbitzua izango dutela 
udako txokoek", adierazi du Agus-
tin Valdivia alkateak, pozik. 
Eusko Jaurlaritzako Hezkuntza 
Sailarekin "ikasturte osoa lanean" 
daramatela zehaztu du eta azke-
nean beraiek nahi bezala atera 
izan dutela zerbitzua lizitaziora, 
hau da, jangelarekin.

Udaleko Hezkuntza eta Gazte-
ria departamentuko buru Maite 
Iglesiasek jangelaren beharrean 
sakondu du: "Erraztu egingo 
dugu familien kontziliazioa". 
Gauzak horrela, 09:00etako edo 
10:00etako txandak aukeratzen 
dituztenek aukera izango dute 
jangela zerbitzua ere hartzeko, 
haurrak 15:00etan edo 16:30ean 
itzul daitezen etxera, bakoitza-
ren egoeraren arabera. Ohi be-
zala, uztailean (2tik 30era) eta 
abuztuan (4tik 29ra) emango du 
zerbitzua udalak.

Lizitazioa, esan bezala, Ttakun 
Kultur Elkarteak irabazi du eta 
berak kudeatuko du aisialdi 
eskaintza. Euskara elkarteko 
kudeatzaile Haritz Salaberriak 
eta udalaren txokoen arduradun 
Lorea Muguruzak hartu dute 
hitza, "ekimen dibertigarri eta 
kalitatezkoen" bidez euskararen 
normalizaziorako horren ga-

rrantzitsua den esparru bat 
jorratuko dutelako, hau da, 3 
eta 12 urte arteko gaztetxoen 
udarako aisialdia. Ongi pasa-
tzeko modukoak eta maila altu-
koak ez ezik, uztaileko eta abuz-
tuko jarduerak "freskagarriak" 
ere izango direla azpimarratu 
du Muguruzak, haurrak "eus-
karaz blaitu" daitezen.

Izen ematea
Horrekin batera, gogorarazi du 
gaur (hilak 20) izango dela txo-
koetan izena emateko azken 
eguna. Tramite hori aurrez aurre 

egin nahi dutenek Antonio Mer-
cero aretora joan beharko dute, 
09:30etik 13:00etara. "Gogora 
daitezela herritarrak izen ema-
tea egin ahal izateko beharrezko 
dokumentu guztiak ekartzeaz", 
ohartarazi du Muguruzak. Bes-
te aukera da sarean inskribitzea, 
www.lasarte-oria.eus atari digi-
talean. Informazio gehiago es-
kuratu nahi dutenek udalekui-
rekiakttakun@gmail.com helbi-
de elektronikora idatzi edo 628 
55 91 26 telefono zenbakira deitu 
dezaketela jakinarazi du koor-
dinatzaileak.

Udaleko eta Ttakun Kultur Elkarteko ordezkariak. tXiNtXarri

Udako txokoetako izen 
ematea ireki du udalak
ttakun Kultur Elkarteak irabazi du lizitazioa eta berak kudeatuko ditu uztaileko nahiz 
abuztuko txandak. Ekimen "freskagarri eta kalitatezkoen" bidez, euskararen 
normalizazioan haurren aisialdia zein garrantzitsua den gogorarazi dute ordezkariek

TXINTXARRI

Rocioko Erromeria, 30. aldiz
Semblante Andaluz elkarteko kideek Rocioko Erromeriaren 30. edizioa 
aurrera eraman dute, nagusiki, Atsobakarreko parkean: dantzaldi eta 
kontzertuak, otorduak, andaluziar jantzi koloretsuak...

Ekimen sinbolikoena, halere, Arantzazuko Ama parrokian egin dute: 
meza rozieroa, eta, ondoren, Rocioko Ama Birjinarekin ibilbidea.

Kamera 
aurrean, trebe
Sukaldean trebea da Yon Mikel 
Rodriguez Ventoso; hori horrela dela 
badakite Avenida taberna-jatetxeko 
bezero askok. Laster egiaztatu ahal 
izango dute, ordea, sukaldean ez 
ezik, kameren aurrean aritzeko ere 
baduela abilezia. Hala erakutsi du 
berriki; EiTB2ko A Bocados 
saiorako Txangurroa donostiar erara 
nola kozinatzen duen azaldu du. 

Ikasturte berrian emitutuko dute.
TXINTXARRI

LIERNI REKONDO

Begiratzen ikastea

NEUrE KaBUZ

Uda usaineko egun bat zen, bertso eskolako azken saioa ematera joan nintzen Lehen 
Hezkuntzako talde batengana. Motxilan errima txartelak, patatak, goxokiak eta txo-
kolatezko gailetak neramatzala.

Besarkadaz josi genuen elkar, pino puentea nola egiten zuten erakutsi zidaten, as-
teburuan egindakoa kontatu eta hankaluze eta hankamotz artean aritu ginen kopletan.

Merendola prestatzen ari nintzela, txutxumutxuka sumatu nituen bi ume, parre txiki 
eta begirada artean. Ea zertan zebiltzan galdetzean, hiru biderrez erantzun zidaten 
kontatuz gero, haserretu egingo nintzela. Bere hortan utzi nuen, baina, halako batean, 
gorde nahi zuten sekretua ezin eutsirik, ahoan lehertu zitzaien eta zera bota zuen bie-
tako batek, arrapaladan eta ia arnasik hartu gabe: "EskeX-kesatendulesbianazarela…".

Eta nik, patata poltsa ireki bitartean, trankil-trankil erantzun nien nire bikotea 
neska bat dela, bai, eta azaltzeko ea zergatik uste duten haserretzeko modukoa dela 
norbaitek zu homosexualtzat identifikatzea.

Isilik geratu ziren une batez, pentsakor. Gero, elkarrizketak aurrera jarraitu zuen. 
Batek esan zuen bere lagun batek bi ama zituela. Beste batek berak etzuela aitatxorik 
amatxo bakarrik. Beste batek ama eta aita zituela aipatu zuen. Eta besteak mutil bat 
ezagutzen zuela, mutilak gustatzen zitzaizkiona… A bai? Ze ondo.

Poztu egin ninduen ikusteak zein erraza egiten zaien beren bizitzei buruz hitz 
egitea, aniztasunari buruz, desberdina den horri buruz, etiketarik eta buelta gehie-
girik gabe. Heldu askorentzat oraindik ere delikatuak diren gaiak beraientzat errea-
litate ezberdinak besterik ez dira. Ezberdinak baina zilegiak. Bi minutuko kontua 
izan zen. Gero, txibaz aritu ginen hizketan, Errealaz eta ikasturte amaierako jaial-
diaz. Jaten jarraitu zuten eta freskagarriak elkarren artean nahasten, ondoren pa-
tatak edalontzira botatzeko (sinmas, denek egin dugun zerbait da). Goxo eta pozik, 
apartekoa den ezertaz hitz egin izan ez bagenu bezala, ez baikenuen apartekoa den 
ezertaz hitz egin. 

Batzuetan, gauzak uste baino askoz sinpleagoak dira. Guk irakatsi behar diegula 
pentsatzen tematzen gara, baina, egia esan, haurrek erakusten digute bidea askotan: 
desberdina denari jakin-minez begiratzen diote, ez beldurrez; datorrenari irekita eta 
epaitu gabe. Inguruan dutena onartzeko gai dira, harik eta zerbaitek –edo norbaitek– 
kontrakoa erakusten dien arte. Izan ere, ez dira gorrotoa barruan dutela jaiotzen; gu 
gara, gizarte gisa, beren begiradak aurreiritziekin kutsatzen ditugunak, etiketak, 
beldurrak eta oztopoak ezartzen dizkiegunak. Agian, hainbeste moldatu beharrean, 
gehiago entzun beharko genituzke. Agian, haiek bezala begiratzen ausartuko bagina, 
hobea litzake mundua. 

GORKA LASA

Soinean daramadana bakarrik

NEUrE KaBUZ

Ez nuen jostailurik hartu. Ezta zapatila gogokoenak ere, jantzita nituenak ozta-oz-
ta. Ez genuen denborarik izan. Amak oihuka esan zuen "atera korrika!" Eta hala 
irten ginen, korrika! Aitak, ordea, etxeko atea itxi zuen agian berriz zabalduko ez 
zuela jakitun.

Lehen egunetan hiri inguruan ibili ginen, jende andanaren artean hara eta hona. 
Ez zen erraza ezer ikustea hauts artean, garrasiak, sirena hotsak, sarraskia, ana-
basa. Jendez uholde ziren errepideetan aurrera, norabiderik gabe, burumakur, 
oinutsik, zotin eta malko, etxea begi bistatik galdu arte, ihesi.

Ez dut ezer jaten, ez gose ez naizelako, zer janik ez dugulako baizik. Jan apur bat 
lortzeko ilara arriskutsuagoa bilakatu baita, armak hartzea baino.

Ez dago logela bat non atseden hartu, ohe bat non etzan eta amets egin. Eta ne-
katuta nago, oso. Baina aurrera egin behar da, beti aurrera, nora ez badakigu ere.

Soinean daukadana besterik ez dut: kamiseta bat, berria jantzi nuena korrika 
ihesi atera ginenean, baina orain erabat zikin eta zuloz beterik dagoena. Eta praka 
urdin batzuk edo, hauek ere urraturik belaun buruak agerian ditudalarik.

Gerrak dena lapurtu dit. Ez etxea bakarrik, liburuak, jostailuak, lagunak, etxe 
azpiko parkeko txirristak, baina batez ere haurtzaroa. Ez noa eskolara, ez dut beste 
haurrekin jolasten, ez dut irri egiten, ez naiz haurtzaroan bizi, ihesian bizi naiz.

Gaua da gogorrena, luzea, latza. Ilunpetan erraz ikusi ohi ditugu, su artifizialak 
lez, gure ametsak zapuztu eta suntsitzen dituzten misilak, argitsu eta txistuka, 
misil bat gehiago, amets bat gutxiago.

Ez da erraza amets egitea, baina leihotik sartzen den haizea entzuten dut, amo-
naren barreak sukaldean, aita kantuan dabilela, eta anaia txikiaren irri hura jos-
tailuak ezkutatzen. Baina amaren negarrak esnatzen nau, etsita, hautsita, bai 
hautsita, inguruko guztia bezala.

Egia esan, gauza gutxi geratzen zaizkit barruan osorik. Ez dakit nora goazen. Ez 
dakit noiz itzuliko garen edo itzuliko garen. Ez dakit berriz ohe bat izango dudan, 
eskola bat, edo, noiz ogi zatiren bat ahora eramateko.

Dakidana da zer dudan; soinean daramadana bakarrik. Ez du pisu handirik 
baina bai karga sakona. Etxea, familia, beldurra, maitasuna, gorrotoa, ausardia eta 
barru-barruan nire herri txikiaren izena ahaztu gabe: PALESTINA.

Askorentzat ikasturtea amaitu da, opor giroa hasi eta jai eta festaz gozatzeko 
unea. Herri eta hiri askotan txupinazoa botako da jaiei hasiera emateko. Nik ge-
rraren amaiera adierazten duten suziriak nahiago nituzkeen arren. Gozatu ditzagun 
geureak, ospatu eta amets egin ezin dutenak ahaztu gabe.

Txintxarri
Urteko kanpainarik "erakarga-
rrienetako bat" aurrera eraman-
go du Aterpeak hilaren 23tik 
uztailaren 11ra: Eskuratu 1.000 
euro. Horren xedea da herritarren 
artean Lasarte-Oriako komer-
tzioetan erosteko ohitura susta-
tzea. Horrela, ekimenarekin bat 
egin duten establezimenduetan 
(69 izan dira aurtengoan) arestian 
aipatutako epealdian erosketak 
egiten dituzten bezeroek, 1.000 
euroko erosketa txartel baten 
zozketan parte hartuko dute. 
Horretarako, erosketak egitera-

ko unean, dendariak papertxo 
bat emango die bezeroei; horiek 
euren datuekin bete beharko 
dituzte. 

Parte hartzeko epealdia iga-
rota, irabazleari sariduna dela 
jakinarazi eta erosketa txartela 
erabili beharko du. Uztailaren 
18a izango da horretarako egu-
na; 17:00etatik 20:00etara egingo 
ditu erosketa guztiak. Okendo 
plazan auto dotore batek jasoko 
duela ere iragarri dute merka-
tarien elkarteko kideek, eta esan, 
horietakoren batek lagunduko 
duela dendaz denda. 

Agerraldia amaitu aurretik, 
herritarrak kanpainan parte 
hartzera deitu dituzte, eta, bide 
batez, ate joka ditugu San Pedro 
Jai zoriontsuak opatu dizkiete. 
Hilaren 29an Aterpeak Okendo 
plazan aurrera eramango duen 

sardina jatera ere gonbidatu 
dituzte. 

Agustin Valdivia alkateak ere 
hartu du hitza, eta herritarrei 
kanpainan parte hartzera eta 
erosketak herriko komertzioan 
egitera deitu ditu. 

Hiru ordu izango ditu saridunak 
1.000 euro gastatzeko
Eskuratu 1.000 euro' kanpaina martxan jarriko  
duela iragarri du aterpea merkatarien elkarteak

Urruzola mertzeria eta Leder zapata denda aurrean egin dute aurkezpena. TXINTXARRI

laBUrrEaN

Itzalpean ibiltzeko eta 
etengabe freskatzeko egunak 
izaten ari gara Lasarte-Orian. 
Euskalmet meteorologia 
agentzia abisu horiak ematen 
ari da ia etenik gabe berriki, 
eguraldi oso beroak direla-eta. 
Udalak bere egin ditu 
ohartarazpen horiek eta 
herritarrei kontu handiz 
ibiltzeko eta osasuna 
lehenesteko eskatu die.

Abisu horia eman dute 
herrian, beroagatik



   29TXINTXARRI ALDIZKARIA  2025-06-20  Ostirala

KOMiKia

ZOriON aGUrraK

Lorea
Zorionak Loretxu zure 
14. urtebetetzean, 
aita, ama eta 
Oihanaren partetik. 
Asko maite zaitugu!!!!

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OstEGUNEKO 16:00aK 
artE JasOKO DitUGU

OSTIRALA, 20  KNIESE

LARUNBATA, 21  DE MIGUEL

IGANDEA, 22   DE MIGUEL

ASTELEHENA, 23  DE MIGUEL

ASTEARTEA, 24  DE MIGUEL

ASTEAZKENA, 25  DE MIGUEL

OSTEGUNA, 26  GIL

OSTIRALA, 27  ACHA-ORBEA

LARUNBATA, 28  LASA

IGANDEA, 29  LASA

ASTELEHENA, 30  KNIESE

ASTEARTEA, 1  KNIESE

ASTEAZKENA, 2  DE MIGUEL

OSTEGUNA, 3  LASA

'URTE OSOKO GUARDIAK' 
Informazio gehiago www.cofgipuzkoa.
com webgunean eskuragarri.

GUarDiaKO FarMaZiaK
Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia:  Elkano kalea 9 behea, 
Hernani. 943-55 20 87

tElEFONOaK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Zaldua eta 
Lierni Apaolaza Urdanpileta.

Publizitatea
Irati Zatarain.

Laguntzaileak
Gorka Lasa, Asier Odriozola, 
Gorka Alvarez, Jexux 
Artetxe, Maitane Rebe, Julen 
Basterra, Lierni Rekondo eta 
Aizpea Amas.

Banatzaileak:
Xuban Urdalleta, Nora 
Navarro, Aimar Hernandez, 
Iñaki Hernandez eta  
Iñigo Ibarburu.

 

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.
Lege Gordailua: SS-513/93
ISSN: 1134-0053
Tirada: 8.300 ale

WWW.TXINTXARRI.EUS

ETXEBIZITZA

SALDU
Denda saltzen dut. Okendo 
plazan dago, Geltoki kalea 3. 
135.000 euro. Ez da alokatzen. 
Interesa duenak dei dezala 658 
08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 
90 21 09.

ERRENTAN HARTU
Herri erdigunean garaje bat alo-
kairuan hartzeko prest nago. 
Harremanetarako zenbakia: 688 
89 87 32.

Etxe bat alokatu nahiko nuke. 
Harremanetarako zenbakia: 687 
35 50 95.

ERRENTAN EMAN
Apartamentu bat alokatzen dut 
Landetan (Vieux-Boucau). Urte 
guztirako edo udan zein Aste 
Santuan: 688 66 79 82.

LANA

ESKAINTZA
Interna modura lan egiteko 
pertsona behar dugu, Soziosa-
nitario tituluduna. Interesa 
duenak dei dezala: 685 70 44 
40 edo 635 20 73 86.

ESKARIA
Etxeko garbiketa lanak egiteko 
eskaintzen naiz. Esperientzia 
eta informeak ditut. Harrema-
netarako zenbakia, 687 35 50 
95.

Interna gisa lan ugari egiteko 
prest nago, besteak beste, adi-
neko pertsonak zaintzeko. 
Harremanetarako, 613 95 31 
26.

Sanpedroetako ostiral, larunbat 
eta igandean 11:00etatik 
17:00etara lan egiteko zerbi-
tzari bat behar dugu Jalgin. 696 
55 29 50 / 696 55 29 25

BESTELAKOAK

HEZKUNTZA
Batxilergoko Bigarren mailako 
ikaslea naiz eta edozein irakas-
gaietako klase partikularrak 
emateko prest nago. Harrema-
netarako, 678 17 15 99.

SALEROSKETA
Haritz egurra saltzen dugu, 
tximinia edota ekonomiketara-
ko. Eskatu ostean etxera era-
mateko zerbitzua dugu. Harre-
manetarako zenbakia, 667 23 
23 00.

Karreterako bizikleta, BMC 
SLR03 Beltza eta ondo zaindu-
ta. 607 49 16 63 (Aritz).

125 c.c-ko motorra, Piaggio 
Liberty beltza. 2013 urtean 
matrikulatuta eta 21.000 km. 
616 43 47 65 (Joxe).

Opel Antara 150cv salgai. 2008. 
urtekoa. Gris koloreko larruzko 
eserleku berogarriekin. Funtzio 
anitzeko txartela.Nabigatzailea 
pantailan eta esku librekoa. 
Aleazio-hagunak. Hurbilta-
sun-sentsorea. Aire girotua. 
Likidoen aldaketak eginda. 
Balazta-pastilla eginak. % 80ko 

estalkiak. Autoa oso ondo dabil 
eta oso zabala da. 7.000 euro. 
672 41 67 61.

Kawasaki Z900 saltzen dut, 
2018. urtekoa, 17.504km-rekin. 
Estrak ditu, SC ihes-hodia, ba-
lazta-heldulekuak, erorketen 
aurkako gomak, direkzio-ese-
kidura eta martxoko estalkiak. 
Dauzkadan serieko gauza guz-
tiak motorrarekin batera entre-
gatuko ditut. 6.000 euro. 606 
59 90 64.

BMW X5 4.4.I saltzen dut. 2001. 
urtekoa. 4000 euro. 606599064

aZOKa tXiKia

